
КъБР-м и Iэтащхьэм и 
Ад ми ни ст рацэм жэщми 
махуэми щолажьэ кор-
руп цэм пэщIэтыным теу -
хуауэ пIэщIэгъуэкIэ цIыху-
хэр здэ псалъэ  хъуну теле-
фонхэр: 8(8662) 40-89-70, 
40-34-32.

Гу  зылъытапхъэ

Аргъуей  мыдзакъэ  щыIэкъым.
Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

КIуэкIуэ Казбек гъатхэпэм и 16-м Мос-
ква къалэм щыIущIащ УФ-м спортымкIэ 
и министр Матыцин Олег. Ахэр тепсэ-
лъыхьащ Къэбэрдей-Балъкъэрым 
спорт IэнатIэм зыщегъэужьыным ехьэ-
лIа Iуэхухэм.

ЩIЫНАЛЪЭМ и унафэщIымрэ мини-
стрымрэ я зэIущIэм нэхъыщхьэу зыщы-
тепсэлъыхьахэм ящыщщ «Спартак» 
 стадионыр, спортым зыщыхуагъасэу, 
узыншагъэр щрагъэфIакIуэу Тырныауз 
къалэм дэт «Бахъсэн» спорт комплексыр, 
«Налшык» спорт комплексыр зэгъэ-
пэщыжыныр, олимп джэгухэм бэнэкIэ 
 хуитымкIэ ехъулIэныгъэхэр щызыIэрызы-
гъэхьэфыну гугъэ уэзыгъэщI ныбжьы-
щIэхэм щадэлажьэ, физкультурэ-узын-
шагъэр щрагъэфIакIуэ комплекс ухуэныр, 
апхуэдэ дыдэ комплекс боксым зыхуэзы-
гъасэхэм яхуэщIыныр, Каменномост 
къуа жэм ФОК, Шэрэдж щIыналъэм хы-
хьэ Безенги, Зэрэгъыж къуажэхэм спорт 
залхэр щыухуэныр.

ЗэIущIэм щытепсэлъыхьащ лъэпкъ 
проектхэр гъэзэщIэным и Iуэхуми. «Де-
мографие» лъэпкъ проектым хыхьэ 
«Спортыр ди псэукIэм и мардэщ» къэрал 
проектым зэрыщыубзыхуам тету, КъБР-м 
и Правительствэмрэ УФ-м СпортымкIэ и 
министерствэмрэ Iэ зытрадза зэгу-
рыIуэныгъэхэм къызэрыщыгъэлъэгъуам 
ипкъ иткIэ 2020 гъэм республикэм 
къыIэрыхьащ сом мелуан 360-рэ хуэдиз. 
КъыхуаутIыпща мылъкур трагъэкIуэдащ 
спорт IуэхущIапIэхэм я материально-тех-
никэ лъабжьэхэр гъэбыдэным. Яухуащ 
Iуэху куэдым хуэщIа джэгупIэ губгъуэ 25-
рэ, воркаути узыншагъэр щрагъэфIакIуэ 
комплексхэри хэту. КъимыдэкIэ, Май къа-
лэм дэт спорт школым футбол джэгупIэ 
къыщызэIуахащ. ЗэфIэкIащ Къэщкъэтау, 
Къэрэгъэш, Щхьэлыкъуэ къуажэхэм щра-
гъэкIуэкIа спорт ухуэныгъэхэр, мыгувэу 
ятынущ Бахъсэн къалэм щаухуа ФОК-
мрэ Псыхъурей къуажэм щащIа спорт 
пэшымрэ.

Дызэрыт илъэсым республикэм спорт 
IэнатIэм зыщегъэужьыным къэрал суб-
сидиеу къыхуаутIыпщынур сом мелуан 
350-м щIигъу хъунущ. Зэман гъунэгъум 
ирагъэкIуэкIыну ухуэныгъэ нэхъ инхэм 
ящыщщ иджырей пятиборьем зыщыхуа-
гъэсэну спорт комплекс Налшык къалэм 
Ашуровым и цIэр зезыхьэ и уэрамым 
щыухуэныр, ар 2022 гъэм яухын хуейуэ 
 хуагъэуващ. А псом къадэкIуэу, рес-
публикэм и Правительствэм а Iуэхухэр 

зэхьэ лIа къэрал министерствэм зэ-
гурыIуэныгъэ ирищIылIащ 2022 - 2023 
гъэхэм къриубыдэу яухуэнухэм тра-
гъэкIуэдэну сом мелуан 300-м щIигъу 
къыхуаутIыпщыныр щыщIэгъэбыдауэ. А 
мылъкур хухахынущ щIымахуэ спорт 
лIэужьыгъуэхэм зыщы хуагъэсэну, мыл 
зытегъэлъэда къэ жыхьы пIэрэ физкуль-
турэ-узыншагъэр щрагъэфIакIуэ уни 
зыхэтыну, щхьэ зытелъ комплексыр 
ухуэным. АдэкIэ пащэнущ республикэм и 
спорт школхэр спорт-технологие Iэмэ-
псымэхэмкIэ, нэгъуэщI зы хуеинухэмкIэ 
къызэгъэпэщыным ехьэ лIа лэжьы-
гъэхэм, ГТО-м и мардэхэр щагъэзэщIэну 
спорт утыкухэр, нэгъуэщI ухуэныгъэхэр 
республикэм и къалэхэмрэ щIына-
лъэхэмрэ щрагъэкIуэкIынущ.

Республикэр ипэкIэ кIуэтэныр зэлъыта 
унэтIыныгъэ нэхъыщхьэхэм ящыщ зыуэ 
къонэж цIыху куэд зыхэт спортым зе-
гъэужьыныр, физкультурэ махуэ къэс 
щIыным цIыху нэхъыбэ къыхэшэныр, 
спорт ухуэныгъэхэм цIыхухэр екIуэлIэфу, 
ахэр щыхуейм къагъэсэбэпыфу Iуэхур 
зэтеухуэныр. КъБР-м СпортымкIэ и ми-
нистерствэм къызэритамкIэ, республи-
кэм щыпсэу сабийхэмрэ щIалэгъуалэмрэ 
я процент 82,2-р физкультурэмрэ спор-
тымрэ хэтщ. Республикэм щыпсэухэм я 
процент 46,3-р махуэ къэс физкультурэ, 
спорт Iуэхухэм хэту ятхащ 2020 гъэм, ар 
абы ипэ ита илъэсым зэрыщытам про-
центи 5-кIэ щIегъу. Я узыншагъэр ира-
гъэфIэкIуэн мурадкIэ физкультурэ 
Iуэхухэм хэтхэм я бжыгъэм кIуэ пэтми 
 хохъуэ.

ЗэIущIэм Iэ щытрадзащ физическэ 
щэнхабзэмрэ спортымрэ щызэдэлэжьэ-
ным теухуа зэгурыIуэныгъэм, илъэсиплI 
пIалъэм тещIыхьауэ. Абы къыщыгъэлъэ-
гъуащ спорт инфраструктурэм зегъэу-
жьыным хуэгъэпса къэрал проектхэмрэ 
программэхэмрэ щызэдэлэжьэ ныр, 
спортым ныбжьыщIэхэр нэхъ жыджэру 
къыхэшэным ехьэлIа лэжьыгъэхэр, ду-
нейпсо утыкум урысей спортым хуэфэщэн 
увыпIэ щиIыгъыным ехьэлIа Iуэхухэр, 
спорт гъэсакIуэхэмрэ егъэджакIуэхэмрэ я 
Iэзагъэм хагъэхъуэныр, спортым къыща-
гъэсэбэп Iэмэпсымэхэр республикэм 
къыщыщIагъэкIыну IуэхущIапIэхэр къы-
зэIухыныр, физическэ щэнхабзэмрэ 
спортымрэ ятеухуа щIэныгъэ къэхутэны-
гъэу ирагъэкIуэкIым хэгъэхъуэныр.

КъБР-м и Iэтащхьэмрэ Прави-
тельствэмрэ я пресс-IуэхущIапIэ.

Республикэм и мэкъу-
мэш IуэхущIапIэхэм я 
Iэщыр щIэубыдауэ щаIыгъ 
бжьыхьэ-щIымахуэ лъэ-
хъэнэр и кIэм нэблэгъащ 
икIи абыхэм зыхуа гъэ-
хьэзыр хъупIэхэм зэ-
рыкIуэным.

ВЕТЕРИНАРИЕМКIЭ уп-
равленэм и IэщIагъэлIхэм, 
мэкъумэшхэкIхэр къэзы-
лэжьхэмрэ Iэщ зыгъэхъу-
хэмрэ Iэщым зыхуэфащэ 
 хущхъуэхэр ирахьэлIэ, ахэр 
здашэну щIыпIэхэм я 
щытыкIэри къапщытэ.

Кавказ Ищхъэрэм Статис-
тикIэмкIэ и IуэхущIапIэм 
къызэритамкIэ, псоми зэ-
хэту хозяйствэхэм былыму 
мин 274-рэ яIэщ, ар процен-
ти 2,3-кIэ нэхъыбэщ 2020 
гъэм и иджы хуэдэ пIалъэм 
яIам нэхърэ. 

Апхуэдэу, жэм бжыгъэми 
проценти 3,6-кIэ хагъэхъуэ-
фащ икIи хозяйствэ лIэу-
жьыгъуэ псоми зэхэту яIэр 
мини 138-рэ мэхъу. Мэлрэ 
бжэну мин 401-рэ яIэщ икIи 
илъэс кIуам и иджы хуэдэ 
лъэхъэнэм зэрыхъуу щытам 
нэхърэ проценти 2,9-кIэ нэ-
хъыбэщ ари. Джэдкъаз ме-
луани 3,9-рэ щIэтщ мэкъу-
мэш IуэхущIапIэхэм я джэ-
дэщхэм - ар 2020 гъэм и 
иджы хуэдэ зэманым про-
центи 105,4-кIэ хуокIуэ.

2021 гъэм и щIышылэм 
шэуэ къалэжьар къапщытэ-
жати, илъэс кIуам и 
щIышылэм яхузэфIэкIам 
 нэхърэ проценти 3,5-кIэ нэ-
хъыбэ къашащ - тонн мин 
27,9-рэ мэхъу. Зы жэмым 
2021 гъэм и щIышылэм 
къыщIашащ килограмм 
580-рэ, илъэс кIуам зэ-
рыщыта килограмм 513-м и 
пIэкIэ.

КЪАНТЕМЫР  Санэ.

КъБР-м Мэкъумэш хозяйствэмкIэ и министерствэм 
къызэритамкIэ, республикэм и гъавэ щIапIэхэм 2021 
гъэм яубыдынущ гектар мин 281-м щIигъу - ар 2020 гъэм 
яIам хуэдиз мэхъу. Абы щыщу бжьыхьэсэм еубыд гек-
тар мин 54,7-рэ, гъатхасэр щрагъэкIуэкIынущ гектар мин 
227,1-м.

УРЫСЕЙМ мэкъумэш хозяйствэмкIэ и центрым КъБР-м 
щиIэ къудамэмрэ муниципалитетхэм мэкъумэш IэнатIэм-
кIэ я управленэхэмрэ я IэщIагъэлIхэм ирагъэкIуэкIа 
къэпщытэныгъэхэм къызэрагъэлъэгъуамкIэ, бжьыхьэ-
сэхэм хъарзынэу заужь.

 IэщIагъэлIхэм зэрыжаIамкIэ, мы гъэм къеса уэсри 
бжьыхьэсэхэм я бэвагъым хуэщхьэпэнущ: щIым псыIа-
гъыр нэхъыбэрэ иIыгъынущ, уэс Iувым къэкIыгъэхэр 
щIыIэм щихъумэнущ.

Губгъуэхэм иджыпсту щIыгъэпшэрхэр халъхьэ - зэкIэ а 
лэжьыгъэр гектар минищым щрагъэкIуэкIащ, ари 
сэбэпышхуэ хъунущ къэкIыгъэхэр хэхъуэнымкIэ, абыхэм 
тэмэму заужьынымкIэ. МэкъумэшыщIэхэр гъатхасэми 
хуэхьэзырщ, жылапхъэхэри ирикъуу яIэщ, ахэр мардэхэм 
къотIасэ.

Республикэм мы зэманым къещэху минеральнэ щIы-
гъэпшэрхэр, къэкIыгъэхэр ежьужьхэмрэ хьэпIацIэхэмрэ, 
узыфэ зэмылIэужьыгъуэхэм зэрыщахъумэ щхъухьхэр.

КъБР-м и Iэтащхьэ КIуэкIуэ Казбек 
иджыблагъэ яхуэзащ Урысейпсо цIыхубэ 
фронтым и исполкомым и унафэщI Куз-
нецов Михаилрэ а IуэхущIапIэм и «Гу-
лъытэм и щIыналъэ» проектым и куратор 
Федермессер Аннэрэ. ЗэIущIэм хэтащ 
 КъБР-м узыншагъэр хъумэнымкIэ и ми-
нистр Къалэбатэ Рустам.

«ГУЛЪЫТЭМ и щIыналъэ» проектыр зи 
нэIэ щIэтхэр республикэм иджы япэу 
 къакIуэу аракъым, иджырейм я мурадар 
сабий сымаджэ хьэлъэхэм ират дэIэпы-
къуныгъэр егъэфIэкIуэнырщ, а IэнатIэм 
Урысейм хыхьэ щIыналъэхэм щыхалъхьэ 
зэ хъуэкIыныгъэхэм тету.

Къалэбатэ Рустам хьэщIэхэм яжриIащ 
яхуэмыгъэхъуж узыфэхэр зыпкърытхэм 
ядэIэпыкъуным теухуауэ Къэбэрдей-Балъ-
къэрым лэжьыгъэ хъарзынэ зэрыще-
кIуэкIыр. Апхуэдэ сабий сымаджэхэм 
щакIэлъыплъыну 2015 гъэм Сабий унэм 
 къудамэ къыщызэрагъэпэщауэ щытащ, 
 гъуэлъыпIитху щIэту. 2018 гъэм Сабий унэм 
щаубзыхуащ зи щхьэ Iуэху зезы мы-
хуэжыфхэм защIэгъэкъуэныр зи пщэрылъ 
IэнатIэ икIи абы и нэIэ щIагъэуващ сабий 
сымаджэ хьэлъэхэр зиIэ унагъуэ 50. Сабий 
унэм а и IэнатIэм и лэжьакIуэхэр яхуэмыгъэ-
хъуж узыфэ зыпкърыт сабийхэм медицинэ 
и лъэныкъуэкIэ ядэIэпыкъу къудейкъым, 
атIэ адэ-анэхэми я гур ямыухыжынымкIэ 
зыщIагъакъуэ, юридическэ чэнджэщхэри 
ират, абы нэмыщI сабийхэм тэмэму 
зэракIэлъыплъынум хурагъаджэ.

Федермессер Аннэ КъБР-м и Iэтащхьэм 
щепсалъэм жиIащ Къэбэрдей-Балъкъэ-
рым сабийхэм паллиативнэ дэIэпыкъуны-
гъэ ятын и лъэныкъуэкIэ лэжьыгъэшхуэ 
зэрыщызэфIахыр: «ИлъэситIкIэ узэбэ-
кIыжмэ, дэ дыздэщыIа щIыналъэхэм 
ящыщщ фи щIыналъэр. Фэ фиIэщ сабий 
сымаджэ хьэлъэхэм щакIэлъыплъ къуда-
мэ, ар икъукIэ арэзы укъэзыщIщ. Абы и 
лэжьыгъэр къызэрызэгъэпэщар, ар зэры-
зэтеухуар, IэнатIэ зэмылIэужьыгъуэхэм 

зэрапыщIар, Iуэхутхьэбзэ зэращIэ щIыкIэр 
– а псори щхьэхуэу узытепсэлъыхь хъуну 
Iуэхухэщ, ар адрей щIыналъэхэми щапхъэу 
ядгъэлъагъуну дыхуейщ, езыхэм яйри 
апхуэдэу зэтраухуэн папщIэ. А щIыпIэм 
щыбысымыр сабийхэмрэ абыхэм я адэ-
анэхэмрэщ, апхуэдэ мащIэ дыдэрэщ 
узэрырихьэлIэр. Ар хъумэн хуейщ». Федер-
мессер апхуэдэуи къыхигъэщащ паллиа-
тивнэ дэIэпыкъуныгъэм зегъэужьыным 
хуэунэтIа, 2024 гъэм нэсыху тещIыхьа про-
граммэ япэ дыдэу щызэхалъхьа, къыщащта 
щIыналъэу республикэр зэрыщытыр икIи а 
унэтIыныгъэмкIэ Къэбэрдей-Балъкъэрым 
къэрал дэIэпыкъуныгъэ игъуэтынымкIэ зы-
къыщIигъэкъуэну зэрыхьэзырыр жиIащ.

КIуэкIуэ Казбек «Гулъытэм и щIыналъэ» 
гупым хэтхэм фIыщIэ яхуищIащ социальнэ 
мыхьэнэ зиIэ проектымкIэ республикэм 
къыдэIэпыкъуну, а IэнатIэм къыщыдэлэжьэ-
ну зэрамурадым папщIэ. Къэбэрдей-Балъ-
къэрым паллиативнэ дэIэпыкъуныгъэм зы-
щегъэужьынымкIэ щыIэ Iэмалхэм, Сабий 
унэм и лэжьыгъэм и къызэгъэпэщыкIэр и 
лъабжьэу, щытепсэлъыхьащ зэIущIэм икIи 
зэгурыIуащ сабий сымаджэхэмрэ абыхэм я 
адэ-анэхэмрэ я сэбэп зыхэлъхэр пхы-
гъэкIынымкIэ зэдэлэжьэну.

А махуэ дыдэм хьэщIэхэр Сабий унэм 
щыIащ икIи абы и паллиативнэ къудамэм 
медицинэ Iуэхутхьэбзэхэр щыхуащIэкIэ 
 къагъэсэбэпыну автомобиль тыгъэ хуа-
щIащ. Сабий сымаджэ хьэлъэхэм якIэ-
лъыплъ къудамэм иджы автомобилитI 
иIэщ, сымаджэхэм я унэхэм кIуэурэ 
якIэлъыплъыным хуэщIауэ. АдэкIэ а Iэна-
тIэм автомобилхэр къыхудэхыныр къэрал 
программэм хагъэхьэну я мурадщ. Урысей-
псо цIыхубэ фронтым и «Гулъытэм и щIына-
лъэ» проектыр пхызыгъэкIхэм я жэрдэмкIэ 
а программэм зыхуэфащэ зэхъуэкIыны-
гъэхэр халъхьащ икIи абы и фIыгъэкIэ 
апхуэдэ Iэмал щыIэ хъуащ. 

КъБР-м и Iэтащхьэмрэ Прави-
тельствэмрэ я пресс-IуэхущIапIэ.

Нобэрэ
пщэдейрэ

Гъатхэпэм и 18,
махуэку

Кърымыр Урысейм 
къыщыхыхьэжа махуэщ. 
2014 гъэм Урысейм и Пре-
зидент Путин Владимир 
Федеральнэ Зэхуэсым и 
палатитIми хэтхэм захуи-
гъэзащ Кърымыр къэра-
лым щыщ зэрыхъужам 
теухуауэ. ХытIыгуныкъуэм 
и лIыкIуэхэм ящIыгъуу аб-
дежми Iэ щытрадзащ 
Кърым Республикэмрэ 
Севастополь къалэмрэ 
Урысей Федерацэм къыхэ-
гъэхьэжыным теухуа зэ-
гурыIуэныгъэм. 

Белоруссием и къэрал 
кIуэцI дзэхэм я махуэщ

1662 гъэм Париж дунейм 
щыяпэу лэжьэн щыщIи-
дзащ жылагъуэ транспор-
тым, «омнибус»-кIэ зэ-
джэм. Ар цIыхуи 8 зэуэ 
зэрыхуэ, щхьэ зытелъ, 
къэуфыхьа шыгу зэщIэ-
щIат.

1871 гъэм Франджым 
Париж коммунэр къыщы-
зэ рагъэпэщащ. 

1892 гъэм США-мрэ Ка-
надэмрэ я хоккей командэ 
нэхъыфIхэм хуагъэфащэ 
саугъэтыр - Стэнли и Кубо-
кыр - ягъэуващ.

1913 гъэм Налшык къы-
щызэIуахащ округым и 
лъэпкъхэм я I съездыр.

1931 гъэм США-м къы-
щыщIагъэкIыу щIадзащ 
электрокъарукIэ лажьэ 
жьакIэупсыр.

1965 гъэм СССР-м и лет-
чик-космонавт Леонов 
Алексей «Восход-2» кхъу-
хьым икIри, хьэрш зэIухам 
япэ дыдэу хыхьащ.

1980 гъэм «Восход-2М» 
ракетэр Плесецк космод-
ромым щаутIыпщыным 
щыхуагъэхьэзырым къэ-
уащ, абы мафIэсышхуи 
къишащ. А насыпынша-
гъэм цIыху 48-рэ хэкIуэ-
дащ, 40-м щIигъум фэб-
жьышхуэхэр хахауэ щы-
тащ.

Урыс композитор цIэ-
рыIуэ, дирижёр, жылагъуэ 
лэжьакIуэ Римский-Кор-
саков Николай къызэра-
лъхурэ илъэси 177-рэ 
 ирокъу.

Филологие щIэныгъэхэм 
я доктор, КъШКъУ-м и про-
фессору щыта, КъБР-м, 
КъШР-м, АР-м щIэныгъэ-
хэмкIэ щIыхь зиIэ я лэ-
жьакIуэ, ЩIДАА-м и ака-
демик, «Хэкум и пащхьэм 
щиIэ фIыщIэхэм папщIэ» 
орденым и 4-нэ, 3-нэ на-
гъыщэхэр зыхуагъэфэща 
Хъупсырокъуэ Хъызыр 
къызэралъхурэ илъэс 91-
рэ ирокъу.

КъБР-м и цIыхубэ тхакIуэ 
ШэджыхьэщIэ Хьэмыщэ 
къызэралъхурэ илъэс 89-
рэ ирокъу.

Кинорежиссёр, сцена-
рийхэр зытх, Урысейм 
 гъуазджэхэмкIэ щIыхь зиIэ 
и лэжьакIуэ Грачевский 
Борис къызэралъхурэ 
илъэс 72-рэ ирокъу.

Урысей фигурист, Олимп 
чемпион, дунейм плIэней-
рэ и чемпион хъуа, Европэ 
чемпионатым щэнейрэ 
щытекIуа Ягудин Алексей 
и ныбжьыр илъэс 41-рэ 
ирокъу. 

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэ-
рэ уэшх къыщешхынущ. 
Хуабэр махуэм градуси 6 - 
8, жэщым градус 1 - 3 щы-
хъунущ.

Гъатхэпэм и 19,
мэрем

Iуэхутхьэбзэ зыхуа-
щIэм и дунейпсо махуэщ

Урысейм и псыщIа-
гъырыкIуэ кхъухьхэм 
къулыкъу щызыщIэхэм я 
махуэщ. 1906 гъэм импе-
ратор Николай ЕтIуанэм 
унафэ къыдигъэкIащ Бал-
тие тенджызым и псыщIа-
гъырыкIуэ къарухэр къы-

зэгъэпэщыным теухуауэ.
Финляндием щагъэлъа-

пIэ цIыхухэр я хуитыны-
гъэкIэ зэхуэгъэдэным и 
махуэр

1474 гъэм Iэмэпсымэ-
щIэхэр къэзыгупсысахэм, 
къэхутэныгъэщIэхэр наIуэ 
къэзыщIахэм яхуэгъэза 
хабзэщIэ Венецием къы-
щащтащ - авторым и 
 хуитыныгъэхэр хъумэным 
хуэунэтIауэ дунейм щыяпэ 
законыр.

1898 гъэм Къэрал Урыс 
музейм цIыхухэм зыща-
плъыхьыну япэу хуит ящIа-
уэ щытащ. А зэманым абы 
щызэхуэхьэсат сурэт ми-
нихым нэс. Иджыпсту а 
музейр дунейм щынэхъ 
къулей дыдэхэм хабжэ 
икIи сурэт мин 400 хуэдиз 
иIэщ.

1899 гъэм Урысейми Пе-
тербурги щыяпэу а къалэм 
къыщызэIуахащ «ДэIэпы-
къуэгъу псынщIэ» станц.

1922 гъэм Москва и Ша-
боловкэ щIыпIэм лэжьэн 
щыщIидзащ радионэтын-
хэр «зэбгрызых», къэра-
лым щынэхъ лъагэ дыдэ 
Шуховскэ чэщанэм. Абы 
метри 160-рэ и лъагагът.

1953 гъэм телевиденэкIэ 
япэ дыдэу къагъэлъэ-
гъуащ США-м и киносау-
гъэт нэхъыщхьэ дыдэр - 
«Оскар»-р зыхуагъэфэща-
хэм зэрыратыр.

1958 гъэм Страсбург 
(Франджы) къалэм Евро-
парламентым и япэ зэIу-
щIэр къыщызэIуахащ.

1999 гъэм Осетие Ищ-
хъэрэм и къалащхьэ Вла-
дикавказ и Бэзэр нэхъы-
щхьэм теракт щалэжьащ. 
Абы цIыху 52-рэ хэкIуэдат, 
цIыху 300-м нэблагъэм 
фэбжь зэхуэмыдэхэр ха-
хат.

2008 гъэм МГУ-м лэжьэн 
щыщIидзащ ди къэра-
лымрэ Белоруссиемрэ я 
щIэныгъэлIхэмрэ IэщIа-
гъэлIхэмрэ зэпкъралъхьа, 
Урысейм щынэхъ лъэщ 
дыдэ компьютерым - 
«СКИФ МГУ» зыфIащам. 
Ар дунейм щынэхъыфIхэ-
ми хабжэу къекIуэкIащ 
илъэс зыбжанэкIэ.

Совет кхъухьлъатэзехуэ 
Iэзэ, Совет Союзым и ЛIы-
хъужь цIэр щэнейрэ япэу 
зыфIаща, авиацэм и мар-
шал Покрышкин Алек-
сандр къызэралъхурэ 
илъэси 108-рэ ирокъу.

Композитор, УФ-м щIыхь 
зиIэ и артист Къашыргъэ 
Билал и ныбжьыр илъэс 
91-рэ ирокъу.

КъэфакIуэ, КъБР-м 
щIыхь зиIэ и артисткэ 
ДзыхьмыщI Зарэ къыща-
лъхуа махуэщ.

УэрэджыIакIуэ, актёр, 
УФ-м и цIыхубэ артист 
 Леонтьев Валерий и ныб-
жьыр илъэс 72-рэ ирокъу.

УэрэджыIакIуэ, жыла-
гъуэ лэжьакIуэ, Урысей 
Федерацэм и цIыхубэ ар-
тисткэ, «Русская песня» 
ансамблым и къызэгъэпэ-
щакIуэ икIи и унафэщI 
Бабкинэ Надеждэ и ныб-
жьыр илъэс 71-рэ ирокъу.

США-м щыщ актёр 
цIэрыIуэ, а къэралым и са-
угъэт куэдым я лауреат 
Уиллис Брюс и ныбжьыр 
илъэс 66-рэ ирокъу.

Урысей политик, эконо-
мист, экономикэ щIэны-
гъэхэм я доктор, 1991 - 1992 
гъэхэм УФ-м и Премьер-
министру щыта Гайдар 
Егор къызэралъхурэ 
илъэс 65-рэ ирокъу.

Урысей биатлонист цIэ-
рыIуэ, Урысейм спортым-
кIэ щIыхь зиIэ и мастер, 
дунейпсо зэпеуэ куэдым 
къыщыхэжаныкIа, олимп 
чемпион Малышкэ Дмит-
рий и ныбжьыр илъэс 34-
рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм 
градуси 8 - 10, жэщым гра-
дуси 2 - 3 щыхъунущ.

КIуэкIуэ Казбек УФ-м
спортымкIэ и министр
Матыцин Олег IуощIэ

КъБР-м и Iэтащхьэр яхуэзащ Урысейпсо
цIыхубэ фронтым и «Гулъытэм и

щIыналъэ» проектыр зыгъэлажьэхэм

Iэщыр хъупIэхэм
зэрыдашыным

зыхуагъэхьэзырТэрч къалэм дэт щIына-
лъэ сымаджэщ нэхъы-
щхьэм зыхуегъэхьэзыр нэ-
хъапэм зытета мардэм те-
хьэжу и къалэнхэр гъэ-
зэщIэным пищэжыным.

АБЫ и унэм щылэжьа, узы-
фэ зэрыцIалэ нэхъ шы на-
гъуэхэр зыпкърытхэр щагъэ-
хъуж госпиталыр зэхуа щIы-
жащ. Иджыпсту медицинэ 

IуэхущIапIэр дезинфекцэ 
ящI. Сымаджэ щым дызы-
хуэкIуэ тхьэмахуэ зэ хуакум 
и пэщIэдзэм лэ жьэн щIи-
дзэжыну хуа гъэ фащэ.

Мы зэманым Къэбэр-
дей-Балъкъэрым щола-
жьэ COVID-19-м щыпэщIэт 
сымаджэщу щы - ахэр 
щыIэщ СПИД-мрэ узыфэ 
зэрыцIалэхэмрэ ебэны-
нымкIэ центрым, Налшык 
къалэ клиникэ сымаджэщ 
№2-м, Нарткъалэ дэт 
щIыналъэзэхуаку сыма-
джэщым. Абыхэм гъуэ-
лъыпIэ 453-рэ щIэтщ, сы-
маджэ 293-м щоIэзэ.

Госпиталыр
зэхуащIыж

Бахъсэн щIыналъэм щыщIадзащ Куба - Малкэ авто-
мобиль гъуэгум щыщ Iыхьэр зэгъэпэщыжыным.

А ЛЭЖЬЫГЪЭМ еувэлIа IуэхущIапIэм гъуэгум телъ 
щхьэфэжьыр третхъу. Абы къыкIэлъыкIуэу гъуэгум 
мывэкIэщхъ тракIутэнущ, яубэнурэ асфальтыщIэ тралъ-
хьэнущ, гъуэгу Iуфэхэр зыхуей хуагъэзэнущ, зэхэкIыпIэхэр, 
къэгъэшыпIэхэр тэмэм ящIынущ. Псыр зэрыщIэжыну 
бжьамийхэри зэрагъэпэщыжынущ, гъуэгущIэм абы и 
зэран емыкIын хуэдэу. 

ЦIыхухэм я шынагъуэншагъэми егупсысащ - гъуэгум 
 бгъурыту декIуэкIыу щыта лъэс зекIуапIэхэри яукъуэди-
ижынущ. Лэжьыгъэхэм хэтщ гъуэгур къэгъэнэхуным пыщIа 
къалэнхэри.

 Зэрагъэпэщыж гъуэгу Iыхьэр, километритхурэ ныкъуэрэ 
хуэдиз зи кIыхьагъыр, хуозэ Куба къуажэм Къалмыкъым и 
цIэр зезыхьэ и уэрамым. А щIыпIэм хеубыдэ къуажэ школи-
тIым я зыр.

Лэжьыгъэхэр ирагъэкIуэкI «ФIагъ лъагэ зиIэ автомобиль 
гъуэгу шынагъуэншэхэр» лъэпкъ проектым хыхьэу.

Къэбэрдей-Балъкъэр Республикэр илъэси 100 
щрикъум ирихьэлIэу

Ди хэкур иропагэ Социалист Лэжьыгъэм и ЛIыхъужьхэу Тхьэкъуахъуэ
Башир, Уммаевэ Фазика, Атэбий Мухьэмэт, Евтушенкэ Николай сымэ.

ЕкIуэкIыу: 1. Мывэ цIуу-
гъэнэ лъапIэ. 7. Къуалэбзур 
зыIэт. 8. Быным и дежкIэ 
анэр къызыхэкIа унагъуэр. 
10. Зилри зи дагъэри хущ-
хъуэу ябж губгъуэ псэущхьэ. 
11. Щхьэл мывэр зыфIадзэ, 
зыгъэджэрэз. 12. Сабийр 
зэрыхапхэ кIапсэ. 14. Зэрыт-
хэ Iэмэпсымэ. 18. Щыгъын 
щIагъым щIадэ. 20. Сыхьэт 
е медальон зэрыкIэращIэ. 
21. Шабзэм щыщ Iыхьэ. 22. 
Псы, гъэш зэрызэрахьэ. 23. 
Адыгэ усакIуэ. 25. Нысэр 
къызыхэкIа унагъуэ. 26. Iэщ 
зэрыIыгъ, гупышхуэ. 27. 
Америкэ Ипщэм щыIэ бгы. 
29. ЩIакIуэ кIапэ зэдытеува-
хэм япэ уэгъуэр зылъысыр. 
31. ХадэхэкI. 33. Тхьэвыр 
зэраху Iэмэпсымэ. 35. Пщэд-
джыжьыпэм нэмысыпа зэ-
ман. 36. Зыгуэрым ирау-
хылIэ зэман. 39. Къыптралъ-

Адыгэхэм я Хэкужьу 
щыт Ищхъэрэ-КъухьэпIэ 
Кавказым и псыежэххэм 
яхэтщ зэреджэм «пшы» 
псалъэпкъ зыхэухуэна-
хэри. 

  
«ПСЫ ЕЖЭХ» мыхьэнэ 

иIэу абхъазыбзэм къыхэна 
«пш» псалъэпкъым хуэдэ 
нэхъапэхэм адыгэбзэми  
хэ тауэ къэтлъытэмэ, мы            
ди тхыгъэр зэхьэлIа щIы-
пIэцIэм хуэкIуэу, филоло-
гие щIэныгъэхэм я док-      
тор, профессор КIуэкIуэ 
Джэмалдин «Черкесская 
топонимика» и тхылым 
къы щигъэлъэгъуа щап-
хъэхэр гъэщIэгъуэнщ. 
 Абы хэм ящыщ зыбжанэ 
 мыбдежым къыщыт-
хьынщ.

«Пщыхьэ» - псыцIэщ. 
Мэзылъэ Iуащхьэхэр къы-
зэ  ринэкIыу тафэм къыте-
хута Щхьэгуащэ ищхъэрэ-
къухьэпIэмкIэ къыщыхэ-
лъадэ псыхэм я нэхъ инщ. 
«Пшышъхьа» псалъэри 
абы къытехъукIащ, и мы-
хьэнэкIэ «псым и щхьэ» - 
жыхуиIэщ. 

«Пшиш» («Пщыщ» - кIа-
хэ, «Пшышэ» - къэбэрдей) 

Мэлбахъуэ Тимборэ и цIэр зезыхьэ 
къэрал лъэпкъ библиотекэр иджы 
илъэс ещанэ хъуауэ хэтщ адыгэбзэкIэ 
диктант егъэтхыным теухуа дунейпсо 
акцэм. Адыгэ тхыбзэм и махуэм ири-
хьэлIэу ар гъэ къэс къызэрегъэпэщ    
Дунейпсо Адыгэ Хасэм.

А IУЭХУР хуэгъэпсащ адыгэбзэм и 
пщIэр нэхъри къэIэтыным, цIыхухэм я 
щIэныгъэм хэгъэхъуэным, блэкIар ящы-
мыгъэгъупщэным,  щIэблэр я анэдэлъ-
хубзэм дегъэхьэхыным, къызыхэкIа 
лъэпкъым и щэнхабзэр ихъумэжыным, 
ар игъэбэгъуэным хуэущииным.

Гъатхэпэм и 12-м библиотекэм къы щы-
зэхуэсат я ныбжькIи, я IэщIагъэкIи зэхуэ-
мыдэ цIыху куэд, адыгэбзэмкIэ щIэны-
гъэу ябгъэдэлъыр зыхуэдэр къапщы-
тэжын мурад яIэу. ЗэрыгурыIуэгъуэщи,            
я анэдэлъхубзэр фIыуэ зэралъагъурщ, 
абы  и  къэкIуэнум  зэригъэпIейтейрщ 
ахэр мы Iуэхум къыхэзышар.

Диктантым ирихьэлIэу библиотекэм 
къыщызэрагъэпэщат «Си бзэр си ду-
нейщ» зыфIаща тхылъ гъэлъэгъуэныгъэ 
гъэщIэгъуэн. Дапхъэхэм телът  анэ-
дэлъхубзэр зэрырагъэдж методикэхэр,  
адыгэхэм я литературэр къызэрежьам, 
IуэрыIуатэм ятеухуа тхылъхэр, адыгэ 
тхакIуэхэм, усакIуэхэм я IэдакъэщIэкIхэр 
зэрытхэр. Диктантым щIидзэн и пэ къи-
хуэу цIыхухэр яфIэгъэщIэгъуэну еплъащ 
а выставкэм.

Адыгэбзэм и махуэмкIэ ехъуэхъуу, 
 диктантым зэрыхэтым папщIэ фIыщIэ 
 яхуищIу Iуэху щхьэпэм зыкърезыгъэ-
хьэлIахэм  захуигъэзащ  Къэбэрдей  
Адыгэ  Хасэм и тхьэмадэ, «Адыгэ пса-
лъэ» газетым и редактор нэхъыщхьэ 
ХьэфIыцIэ  Мухьэмэд.  Абы  къыхури-

Бахъсэн сэгъуэм
зыщыхуагъэхьэзыр

Урысей мэкъумэш центрым и къудамэу КъБР-м щыIэм 
и Бахъсэн щIыналъэ къудамэм и IэщIагъэлIхэм къа-
пщытэ 2020 гъэм кърахьэлIэжа гъавэм щыщу жылап-
хъэу ягъэтIылъахэм я фIагъыр.

МУНИЦИПАЛИТЕТЫМ и щIыналъэхэм я мэкъумэш Iуэ-
хущIапIэхэм нобэм ирихьэлIэу яIэщ жылэ тонн мин 15 - ар 
хьэуэ, зэнтхъыу, нартыхуу, сэхурану, соеу гъатхэм хасэну 
зы хуеинум и процент 93,6-рэ мэхъу.

Къапщыта жылэ псори ГОСТ мардэм йозагъэ. А лэжьы-
гъэм иджыри пащэ.

ЦIыху зэхуэсыпIэхэр
зэIузэпэщ ящIынущ

Прохладнэ щIыналъэм лъэпкъ проектым хыхьэу къуа-
жихым щрагъэкIуэкIынущ я уэрамхэр, абыхэм щылажьэ 
IуэхущIапIэхэр зэIузэпэщ щIыным хуэгъэза лэжьы-
гъэхэр.

2021 ГЪЭМ Алътуд, Дальнэ, Заречнэ, Степное, Янтарнэ, 
Комсомольскэ жылэхэм я цIыху зэхуэсыпIэхэр зыхуей 
 хуагъэзэну хагъэхьащ лъэпкъ проектым. Нэхъ зы кIэ-
лъыIэбэн хуейуэ къалъытэ щIыпIэхэр жылэхэм щып сэу-   
хэр зэгурыIуэри, езыхэм къагъэнэIуащ.

Хабзэ хъуауэ, «Урысеймэкъумэш-
банкым» и лэжьакIуэхэр хьэщIэу яхуо-
кIуэ ди республикэм и еджапIэхэм, 
 сабий садхэм я гъэсэнхэм. НэхъапэIуэ-
кIэ къыхалъхьауэ щыта «Дызэгъусэу 
щIыуэпсыр тхъумэнщ» социально-эко-
логие акцэм хиубыдэу, РСХБ IэнатIэм и 
IэщIагъэлIхэм ныбжьыщIэхэм гу лъра-
гъатэ дыкъэзыухъуреихь дуней дахэр 
зэрыхъугъуэфIыгъуэ иным, ар хъумэн-
ри дэтхэнэми ди къалэну зэрыщытым. 

ЩIЫУЭПСЫР хъумэн зэрыхуейм епха 
Iуэху щхьэпэхэр ирагъэкIуэкIын мура -     
дыр яIэу, РСХБ-м КъБР-м щиIэ IэнатIэм 
корпоратив сату лIэужьыгъуэмкIэ и къу-
дамэм и унафэщI Егъэн Ислъамрэ бан-
кым Нарткъалэ щиIэ къудамэм и пашэ 
Хьэбжокъуэ Алимрэ иджыблагъэ щыIащ 
а къалэм дэт «Нэмыс» сабий садым. 
ХьэщIэхэр цIыкIухэм яхутепсэлъыхьащ 
щIыуэпсым и мыхьэнэмрэ ар хъумэн 
зэрыхуеймрэ. 

- ЦIыкIухэ, дыкъэзыухъуреихь дуней 
 дахэмкIэ Тхьэр къытхуэупсащи, абы и 
 къабзагъэр хъумэныр ди къалэнщ дэтхэ-
нэми. Зыщыдгъэгъупщэ хъунукъым 
цIыхур езыр а щIыуэпсым и Iыхьэу зэ-
рыщытыр, ар гурэ псэкIэ зыхэтщIэмэ,  
абы къытхуигъэтIылъ хъугъуэфIыгъуэ 
псори нэсу къэдгъэсэбэпыфынущ, - къы-
хигъэщащ къыщыпсалъэм Егъэн Ис-
лъам. - Фи гъэсакIуэхэм къызэрыджа-
IамкIэ, фэ фIыуэ фолъагъу щIыуэп сыр: 
ар пхъэнкIий идзыпIэ фщIыркъым, жыг 
къудамэхэр къыпызыщIыкIхэм, удз гъа-
гъэхэр зэрыт утыку цIыкIухэр зыутэхэм 

Си егъэджакIуэ, си ущи-
якIуэ, си ныбжьэгъу нэ-
хъыжьыфI Битокъу Вла-
димир ТIиф и къуэм блэкIа 
зэманым иту сызэ рытеп- 
сэ лъыхьым щхьэкIэ си гур 
къоузыкI. 

И НЫБЖЬЫР илъэс 83-м 
иту 2020 гъэм накъыгъэм и 
1-м Битокъур дунейм ехы-
жами, «хэт сыткIэ си сэбэпы-
нагъ езгъэкIын» жиIэу 
иджыпстуи къытхэтым хуэ-
дэщ ар. Дэтхэнэми и гу-
къеуэр езым ейм хуэдэу 
 зыхищIэрт абы. Владимир 
дэтлъэгъуа гуапагъымрэ 
 хабзэмрэ IэфIу ди гум 
 къи нэжащ дэтхэнэ зыми.

Лэскэн щIыналъэм хиу-
быдэ Урыху къуажэм дэс 
 мэкъумэшыщIэ унагъуэм                  
1937 гъэм шыщхьэуIум и            
5-м къыщалъхуащ Бито-
къур. Школри Къэбэрдей-
Балъкъэр къэрал универ-
ситетри ехъулIэныгъэкIэ 
къиу ха нэужь, Новосибирск 
щIыпIэм хиубыдэ Чулым 
щIы налъэм ягъэкIуащ щы-
лэжьэну. Б-Никольск дэт 
школым и унафэщIым и къу-
э дзэу лэжьэн щIидзащ Би-
токъум, иужькIэ унафэщI 
къалэныр и пщэ далъхьэ- 
ри, илъэситхукIэ а къулы-
къум пэрытащ. ИтIанэ Къэ-

Лъэпкъ  Iуэху

Къэбэрдей-Балъкъэрым и
библиотекэ нэхъыщхьэм 

адыгэбзэмкIэ диктант щатх
джащ адыгэбзэр хъумэным, абы зиу-
жьыным хуэунэтIауэ щхьэж хузэфIэкI 
 къимыгъэнэну, я тхыдэр, лъэпкъым 
 къы декIуэкI хъыбарыжьхэр, IуэрыIуатэр 
зыщамыгъэгъупщэну, адыгэ тхакIуэхэм            
я IэдакъэщIэкIхэм еджэну.

ХьэфIыцIэ Мухьэмэд пэшым щIэсхэр 
щыгъуазэ  ищIащ «Адыгэ псалъэ», 
«Адыгэ макъ», «Черкес хэку» лъэпкъ га-
зетхэм я зи чэзу номер зэхэтыр Адыгэб-
зэмрэ адыгэ тхыбзэмрэ я махуэм зэры-
хуагъэпсар. Апхуэдэуи ар цIыхухэм ядэ-
гуэшащ адыгэ лъэпкъым къыхэкIа цIыху 
щэджащэхэм, зи щIэныгъэкIэ, IэнатIэ зэ-
мылIэужьыгъуэхэм къыщахьа ехъулIэ-
ныгъэ лъагэкIэ дуней псом цIэрыIуэ щы-
хъуахэм ятеухуа  щIэнгъуазэ мыгувэу 
къыз эрыдэкIынумкIэ.

Псоми ехъулIэныгъэ яIэну ехъуэхъури, 
акцэр къызэIуихащ ХьэфIыцIэм. Нэхъы-
жьыфIым и псалъэхэр гунэс ящыхъуауэ, 
диктантыр щыуагъэншэу зэратхыным 
яужь ихьащ къекIуэлIахэр. А махуэм къы-
зэджар адыгэ тхакIуэ, литературовед, 
критик цIэрыIуэ Къэрмокъуэ Хьэмид 
 «Нэгумэ Шорэрэ адыгэ IуэрыIуатэмрэ» 
зы фIища и тхыгъэрщ.

Апхуэдэ Iуэхухэр егъэкIуэкIыныр, шэч 
хэмылъу, хуэщхьэпэнущ адыгэбзэр джы-
ным цIыху нэхъыбэ дегъэхьэхыным. А 
бзэрщ лъэпкъым ди зэманым къихьэса 
щэнхабзэр, тхыдэр, и хабзэхэр хъумэ-
нымкIэ щIэгъэкъуэну иIар, дяпэкIи иIэ-
нур.

Апхуэдэ дыдэ акцэ КъБКъУ-ми ще кIуэ-
кIащ, Дунейпсо Адыгэ Хасэм и президент 
Сэхъурокъуэ Хьэутий хэту.

ЕМУЗ Анатолий, 
Мэлбахъуэ Т. Къу. и цIэр зезыхьэ

къэрал лъэпкъ библиотекэм и унафэщI. 

ПшэкIэплъ
хьэу уагъэпшын тезыр. 40. 
ЦIыхубзхэм хуабжьу зызра-
гъэлIалIэ. 41. Хьэлыуэ бзы-
гъэ. 43. ЦIыхухъуцIэ. 47. 
Щыгъын. 49. ЦIыхубзхэми 
цIыхухъухэми щатIагъэ щы-
гъыныгъуэ. 51. Германием и 
ипщэ лъэныкъуэм щыIэ 
 къалэ. 54. Адыгэ шхыны-
гъуэ. 56. Пхъэ зэракъутэ 
Iэмэпсымэ. 57. Щхьэм и 
лъа гапIэ дыдэ. 58. Бын зиIэ 
цIыхухъу. 59. Унагъуэ Iэщ. 
60. Анэшхуэм сабийр 
зэреджэ. 62. ГъущIыкIэ лъа-
пIэ цIуугъэнэ. 64. Уи гум 
фIэфI, умыужэгъу. 65. Шу-
уейм къигъэсэбэп Iэмэп-
сымэ. 66. Шынэ зымыщIэ, 
къимыкIуэт. 71. Адыгэ те-
атрым щыджэгуа артисткэ 

цIэрыIуэ. 74. Щхьэгъусэм и 
шыпхъу. 76. 3эманыр къэзы-
гъэлъагъуэ. 77. ЦIыхубз 
пшэрыхь... 78. ГуфIэгъуэ 
зиIэм хуашэ Iэщ. 79. Фочым 
щыщ Iыхьэ. 80. Жыг лIэу-
жьыгъуэ.

Къехыу: 1. ЦIыхубзыцIэ. 
2. Кърым хъаным и пелуа-
ным текIуа адыгэ цIыхубз. 
3. Iэщым традзэ дамыгъэ. 
4. Щхьэгъубжэ щыхалъ-
хьэкIэ къагъэсэбэп Iэмэп-
сымэ. 5. ПамыупщIу гъэ 
ежьа удз. 6. Адыгэ цIыхубз 
тхакIуэ, егъэджакIуэ. 7. 
Iэуэлъауэ макъ. 9. ХьэпIа-
цIэм къилэжь щэкI лъапIэ. 
12. IэлъэщI лIэужьыгъуэ. 13. 
Къабзэу, щIыIэу щIым 
къыщIэж. 15. Адыгэ къуажэ. 

16. МазэцIэ. 17. Ставрополь 
крайм щыIэ зыгъэпсэхупIэ 
къалэ. 19. Нэхущым уафэ 
джабэм къыщищI плъы-
жьыгъэ. 22. Хъыджэбз. 24. 
Зи нэкIум плъыжьыгъэ 
щIэт. 28. Нэхущым къищI. 
30. Унэ, псэ уалъэ щIыныр 
зи IэщIагъэ. 32. Бын зиIэ 
цIыхубз. 34. Зытхар къы-
зэращIэ тхэкIэ щхьэхуэ. 37. 
Адыгэ театрым щыджэгуа 
артисткэ цIэ ры Iуэ. 38. Са-
бийм хузэ щIалъ хьэ тепIэн-
щIэлъын. 42. Социалист 
Лэжьыгъэм и ЛIы хъужь 
адыгэ цIыхубз. 44. Iэп-
хъуамбэ пщалъэ. 45. Баш-
кирием и къалащхьэ. 46. 
Пауп щIу ягъэгъуа удз. 48. 
Къамылым къыхэщIыкIа 

 алэ  рыбгъу. 50. Адыгэм 
 щIэ ныгъэ игъуэтыным щIэ -
хъуэпсу щыта адыгэлI. 51. 
Сабий быдзафэ. 52. Зы 
плъыфэу зэхэт. 53. Бын мы-
хъумыщIэр зыдэмыкIыр 
адэ-анэм и сыт? 55. Iуэры-
Iуатэм къыхэщ цIыхубз Iущ. 
61. Кавказ Ищхъэрэм щып-
сэу лъэпкъ. 63. Гуп гуэрым 
дежкIэ хамэ. 67. Гъатхэм 
къэлъэтэж къуалэбзу. 68. 
Фадэр куэдрэ щытмэ, мэ-
жабзэ, цIыхубзыр куэдрэ 
дэсмэ... 69. Мэл лъхуэн-
пIэныр щаIыгъ псэуалъэ.          
70. ДзитI щызэпэува щIыпIэ.  
72. Таурыхъхэм хэт цIыху 
абрагъуэ. 73. ЩэкI пычахуэ. 
74. КъэкIыгъэр удзыжьым 
къы щыIэщIагъэкI зэман. 
75. Бэм къахэжаныкI.

Зыгъэхьэзырар
ПСЭУН  Жыраслъэнщ.

Фэеплъ

ГукъэкIыжхэр  псэуху
бэрдей-Балъкъэрым къи-
гъэзэжри, Къэхъун дэт 
 школым физикэмкIэ егъэ -
джакIуэу лэжьыгъэм щыпи-
щащ 1965 гъэм. ИужькIэ 
КъБКъУ-м и аспирантурэм 
щIэтIысхьэри, неорганиче-
скэ химиемкIэ и щIэныгъэм 
щыхигъэхъуащ. 1969 гъэм 
аспирантурэр къиухри, и 
диссертацэр Ярославль 
 къалэм щыпхигъэкIащ икIи 
химие щIэныгъэхэм я кан-
дидат хъуащ. 

1970 гъэм щегъэжьауэ 
2015 гъэ пщIондэ ар лэ- 
жьащ КъБКъУ-м органиче-
скэ биологиемрэ химиемкIэ 
и кафедрэм и ассистенту, 
доценту, деканым и къуэ-
дзэу. ИужькIэ химиемкIэ 
 факультетым и декану лэ-
жьащ. 

Битокъум сыт щыгъуи и 
 къалэн нэхъыщхьэу къи-
лъытэу щытащ цIыхум зы-
щIигъэкъуэныр. Жэщ-махуэ 
иIакъым, и къарум зы сы-
хьэт щысхьакъым ар цIыхум 

сэбэп хуэхъун папщIэ. Сыт 
хуэдэ ныбжьым итми, сыт 
хуэдэ хьэл-щэн зыхэлъми 
бгъэдыхьэкIэ щхьэхуэ къа-
хуигъуэтыфырт Вла димир. 
КъищынэмыщIауэ, езым и 
егъэджакIуэу, ущиякIуэу 
щытахэр зэи щыгъупща-
къым. Абыхэм я гугъу дэри 
куэдрэ къытхуищIу  щытащ. 
Сэ срогушхуэ Битокъум и 
гум фIыкIэ къэкIыжу щыта-
хэм физикэмрэ математи-
кэмкIэ егъэджакIуэу Урыху 
школым щылэжьа си адэ 
Блий  Григорий  Борис  и               
къуэр зэращыщым. 

Владимир икIи егъэджа-
кIуэ ткIийт. Студентхэм яди-
лъагъуну зыхуей щIэныгъэ 
нэсыр ябгъэдилъхьэн щхьэ-
кIэ абы еш ищIэртэкъым. Сэ 
си щхьэр къызощтэри, гуа-
пэу си гум къинэжащ Ор-
джоникидзе къалэм дэта 
Бгырыс мэкъумэш инсти-
тутым и агрономие факуль-
тетым си кандидат дис-            
сер тацэр щыщыпхызгъэ-

кIынум, зыкъысщIигъэкъуэн 
щхьэкIэ Битокъур абы нэс 
нэкIуауэ зэрыщытар. Бито-
къум и студенту щытахэм 
къахэкIащ щIэныгъэлI            
куэд. Абыхэм ящыщ щIэны-
гъэлI зыбжанэм сащы дэ-
лэжьащ КъБР-м и «Рос-
сельхозцентр»-м и къуда-
мэм. 

Битокъум и Iэдакъэ къы-
щIэ кIащ лэжьыгъэ куп щIа-
фIэ куэд, КъБКъУ-м и зыу-
жьы ныгъэми и гуащIэшхуэ 
хилъхьащ абы. 

СхужыIэнукъым Битокъум 
и гъащIэ гъуэгуанэр тынш 
защIэу щытауэ. Дауи, ар Iу-
щIащ гугъуехь куэдым, ауэ 
языхэзми ар къигъэдзыха-
къым, атIэ, шыIэныгъэ 
хэлъу, лъэпощхьэпо псори 
IэщIыб ищIурэ ипэкIэ кIуэ-
тащ. 

ЦIыхум теухуа гукъэ кIыж-
хэр псэуху цIыхури псэущ, - 
жаIэ. Си закъуэкъым Би-
токъур зи гум фIыкIэ къи-
нар, атIэ, сэ шэч лъэпкъ 

 къытесхьэркъым абы ири-
гъэджа дэтхэнэ зыми а  цIыху 
щыпкъэм далъэгъуа гуа-
пагъэ псори зэращымы-
гъупщам. 

БЛИЙ  Станислав,
КъБКъМУ-м и проректор, 

мэкъумэш щIэ ныгъэхэм я 
доктор, профессор, УФ-м 
мэкъумэш хозяйствэмкIэ 

щIыхь зиIэ и лэ жьакIуэ, 
КъБР-м щIэныгъэмкIэ 

щIыхь зиIэ и лэ жьакIуэ. 

Республикэм  и  щIыналъэхэм Гъэсэныгъэ

Зэхуэзэ купщIафIэхэм пащэ
фа щыщкъым. Хуабжьу ди гуапэщ ар. 

А псалъэ гуапэхэр зэхэзыха сабийхэм я 
зэфIэкIхэр щагъэлъэгъуащ хьэщIэхэм я 
пащхьэм. Ахэр усэ цIыкIухэм къеджащ, 
уэ рэдхэр жаIащ, теплъэгъуэ кIэщIхэр 
ягъэлъэгъуащ. ЩIыуэпсым теухуа къуа-
жэхьхэр къэщIэным яфIэхьэлэмэту хэтащ 
банкым и IэщIагъэлIхэри. Дэтхэнэми           
иIэт а махуэм ирихьэлIэу ищIа сурэтыр, 
щхъуантIагъэ дахэ гуэр зэрытыр. 

Апхуэдэу щIыуэпсым цIыху гъащIэм 
 щиубыд увыпIэмрэ ар хъумэн зэры-
хуеймрэ тепсэлъыхьа нэужь, абыхэм 
 сабийхэм хуагуэшащ «Урысеймэкъумэш-
банкым» и логотипыр, РСХБ хьэрфхэр зы-
тет икIи щIыгулъ зэрылъ кхъуэщын 
 цIы кIухэмрэ абыхэм хасэну удз лIэужьы-
гъуэхэм я жылэхэмрэ. ХьэщIэхэр я дэIэ-
пыкъуэгъуу сабийхэм хасащ жылэхэр. 

Зэхуэзэ гуапэм и кIэухыу хьэщIэхэр са-
бий садым и гъэсэнхэм яхуэупсащ Iэ-
фIыкIэ зэмылIэужьыгъуэхэмкIэ, саугъэт 
цIыкIухэмкIэ. 

- ЩIыуэпсыр фIыуэ зылъагъу, ар зы-
хъумэфыну щIэблэ къызэрытщIэхъуэм-
кIэ гугъэфIхэр диIэ мэхъу, ди банкым и 
IэщIагъэлIхэм ирагъэкIуэкI лэжьыгъэм 
щыгъуазэ зыщыхуэтщIкIэ, - и нэIэм щIэт-
хэм зэфIах лэжьыгъэмкIэ арэзыуэ жеIэ 
«Урысеймэкъумэшбанкым» Къэбэрдей-
Балъкъэрым щиIэ къудамэм и уна-                
фэщI Сокъур Алим. - Гу зэIухакIэ 
щIыуэпсым хущыт а сабийхэм къэзыу-
хъуреихь дунейм папщIэ жэуаплыныгъэ 
зыхэзыщIэ цIыху щыпкъэ, хэкупсэ 
 къа зэрищIыкIынум шэч хэлъкъым. 

КЪАРДЭН  Маритэ.

«Пшы» - «Псы»

- Псыжь сэмэгу лъэны-
къуэмкIэ щыхэлъэдэж 
псыщ. 

«Адыгэ IуэрыIуатэхэр» 
тхы лъым, Налшык къалэ 
1968 гъэм къыщыдэкIам, 
ущрохьэлIэ «Пшышэжь» 
псалъэм, «Пшышэ и кIуа-
пIэжь, ар зыдэту щыта ны-
д жэжь» мыхьэнэхэр къы-
зэрыкIым. Хуэбгъэфащэ 
зэрыхъунумкIи, къызытеп-
щIыкIар ищхьэкIэ зи гугъу 
тщIа псыцIэращ. 

«Пшыз» - кIахэ адыгэхэр 
Псыжь (Кубань) зэреджэр 
апхуэдэущ. ЖытIа псоми 
къадэкIуэу, мы фIэщы-

гъэм дызригъэгупсыса-
ращ: «Ярэби, абы и цIэр 
«псы изу зэрыт» жыхуиIэм 
къытемыпщIыкIауэ пIэ-
рэ?» 

ГъэщIэгъуэнщ, абхъаз-
хэм къагъэсэбэп «пшап» 
псалъэр адыгэхэм «псы-
пэ» зыхужытIэр зэрыара-
ри. Уеблэмэ, къызэ ры щы-
хутар уэ къащIэ, ауэ, 
«пша» псалъэпкъыр кур-
жыхэм я бзэми хэтщ, «псы 
кIантIэ», «псынэ къибыр-
гъукI» мы хьэ нэхэм щыхуа-
гъакIуэу. 

КЪУМАХУЭ Аслъэн.

ЩIыпIэцIэхэр

Псалъэзэблэдз

Гъэсэпэтхыдэ

НапэкIуэцIыр  зыгъэхьэзырар  ТАБЫЩ  Муратщ

Зы лIыжь гъуэгу здытетым 
зы щIалэ къылъэщIыхьащ.

- Гъуэгужь апщий, тхьэ-
мадэ! - жиIэри лIыжьым 
бгъу рыуващ щIалэр.

- Тхьэм и щIасэ ухъу, - жи-
Iащ лIыжьым, абы къыфIи-
гъэкIакъым, зы теуэгъуэ 
якIуху: щIалэр игъэунэхуну 
триубыдат.

- Дэнэ укъикIрэ, дэнэ 
укIуэрэ? - еупщIащ лIыжьыр 
щIалэм. КъыздикIыр жри-
Iэри, здэкIуэр ибзыщIащ 
щIа лэм.

- АтIэ сыт щыхъыбар фи 
деж кIэ? - щIэупщIащ лIы-
жьыр.

ЛIыжьым и жьакIэ ны-
къуэтхъум еплъри, щIалэм 
жиIащ:

- Жьыр яIэщIэкIащ, щIэр 
уи жьакIэм хуэдэщ.

Ар зэхищIыкIакъым лIы-
жьым. Заул дэкIри, щIалэм 
къыпидзащ:

- Уа, тхьэмадэ, узытесым 
уеп сыхрэ уи Iэдэжым ушэ-
сыркъэ?

Абы къикIри къыгурыIуа-
къым лIыжьым:

- Шы Iэдэж сIыгъкъым, 
гъуэ гу сыкъызэрытехьэрэ 
зышщ сызытесыр.

- Гъуэгум пкIэлъей къеб-
дзы ркъэ-тIэ, - жиIащ щIалэм.

ЩIалэр игъэунэхуну триу-
быдати, ари къыгурымыIу-
ауэ фэ зытригъэуащ лIы-
жьым:

- ЛъатэпскIэ си уанэм еп-
хауэ пкIэлъей къыздес хьэ-
кIыркъым, - жиIэри.

Я жылэ нэблэгъэжауэ, 
лIы жьым щIалэр мэлыхъуэ 
пщыIэ тришащ.

- Мыр си пщыIэщ, мор си 
хъушэщ, - жиIащ лIыжьым. 
ЩIалэм зы псалъи къыпи-
дзыжакъым. Мэлыхъуэ 
пщы Iэм къыблишри, нэ-
гъуэщI зы пщыIи тришащ 
щIалэр.

- Мыри си пщыIэщ, мор си 
шыбз гуартэщ, - жиIащ лIы-
жьым.

Абдежми зы псалъэ къы-
пидзыжакъым щIалэм.

ЛIыжьыр зэгуэпащ, щIа-
лэр пщыIэм къытришыжри, 
гъуэгу техьэжащ, я жылэ 
 ды хьэжри, зы куэбжэ деж 
щеп сыхащ.

- Сэ сыкъэсыжащ, - жиIащ 
лIыжьым.- Ныжэбэ ущы хьэ-
щIэн уи хэгъэрей дэс ди 
жылэ?

- Уэ удэскъэ? Уи хьэщIэщ 
си хьэнщ, - жиIэри щIалэр 
епсыхащ, лIыжьыр дигъэ-
хьэжри, езыр хьэщIэщым 
ихьащ.

ЛIыжьыр унэм ихьэжри и 
унэгуащэм еджащ.

- Зы щIалэ гъуэгум гъусэ 
къыщысхуэхъури сигъэбэм-
пIащ, си ужь икIакъым, ди 
хьэщIэщым къихьауэ исщ,- 
жриIащ щхьэгъусэм.

- Сыт уигу щIебгъар? - 
къеуп щIащ лIым цIыхубзыр.

- Сигу ебгъэнкъэ: «Фи 
деж кIэ сыт щыхъыбар?» 
жыс Iэри сеупщIати, «Жьыр 
яIэщIэкIащ, щIэр уи жьа-
кIэм хуэдэщ» жиIэри къызэ-
щащ. КъригъэкIар къызгу-
рыIуакъым.

- Мылыфрэ хъуныщIэрэ 
зэщIэлъэдауэ ди Iэщым яшх 

1. Уэгуурэ, уэгуурэ симымыхьэ, у-у-у,
УитI и махуэ си хьэлт, у-у-у,
Пшагъуэ сэтI махуэм соущэ, у-у-у,
2. Жанситхэ мэлым сокIуащэ, у-у-у,
Алътудхэ мэлым сощакIуэ, у-у-у,
Щынахъуэ щIалэм сыIуощIэ.
3. Щынахъуэ щIалэр згъэжей, у-у-у,
Щынэхъу жеяхэм сахыхьи, у-у-у,
Щынэхъу пшэри къахэсхщ.
4. Къуацэ лъабжьэр зэгъуэкIти,

есхьэкIи, у-у-у,
Пщафэм къыщызубли, у-у-у,
КIафэм сыщынэсым, у-у-у,
5. Дзыгъуэ цIыкIум къигъэсыси, у-у-у,
Бзу фIыцIэжьыр къыхэлъэти,  у-у-у,
КъэщтэкIейуэ сыкъигъащтэщ.
6. БгъунлъэкIейуэ сыщыбгъунлъэм, у-у-у,
Алътудхэ мащэр тIагъэххэт, у-у-у,
Мащэ кууужьым сищатэщ.
7. И щIэм соплъри сынэскъым, у-у-у,
Зыкъыдызодзейри сыкъикIкъым, у-у-у,
Мы мащэ бзаджэм сизыхыжым, у-у-у,
И лъэпкъ сымышхыжыну тхьэ хуэсIуэнт!
8. Хьэурэ, хьэурэ сокъугъри, у-у-у,
Си къугъ макъ бажэжь цIыкIум зэхех, у-у-у,
КъакIуэм-къэущурэ къынос, у-у-у,
Лъапэ зресэри къодаIуэ:
9. Мэзым щIэт псори дызэшкъэ, у-у-у,
Уэрэ сэрэ зэкIэ зэкъуэ-зэш зыд гъэ щIи, у-у-у,
Уи лъабэ дыщэхэр къэший, у-у-у,
Мы мащэ бзаджэм сихыжи, у-у-у,
Уи лъэпкъ сымышхыжыну тхьэ пхуэсIуэнщ!
10. - Ди анэм шырибгъу дыкъилъхуи, у-у-у,
Дзыгъуэ дещэу щэдж къуагъым дыкъуэту, у-у-у,
Уи кIэр бгъэсысу укъыкъуэкIи, у-у-у,
11. Ди лъакъуэ цIыкIухэр хуэкIэщIти, у-у-у,
Пабжьэ кIырым дыхэмыжыфу, у-у-у,
Си къуэш-си шыпхъуу ир птхьэлащ!
12. Къэнэжа закъуэр сэращи, у-у-у,
Си ужьыр хьэджафэм зэрехуэ, у-у-у,
Си фэм дэжыгхэр щогугъыр, у-у-у,
А мащэ бзаджэм уилIыхь! - 
ЖиIэри, бажэжь цIыкIур хэлъэ дэжащ.

Зы гъатхэ гуэру, вэгъуэ зэ-
маныр къыщысым, Тхьэгъэлэдж 
Лъэпщ деж кIуащ, фIэбз ири-
гъэщIыну.

Лъэпщ апхуэдизу гъукIэ Iэзэти, 
«гъущIым и тхьэ» хужаIэрт. Ап-
хуэдэу къызэрыхужаIэри и напщIэ 
телът.

ЗэныбжьэгъуитIыр уэршэру 
здэщысым, Лъэпщ и щхьэ щыт-
хъужу жиIащ:

- Пшахъуэ тезмыкIутэу гъущI 
згъэжьэнщи, фIэбз пхуэсщIынщ.

- ПщIынкъым,- и фIэщ хъуакъым 
Тхьэгъэлэдж.

- СщIынщ,- жиIащ Лъэпщ.
- АтIэ, уэ пшахъуэ тумыкIутэу 

 гъущI бгъажьэу щытмэ, сэ жылэ 
тезмысэу мэш хьэсэ бэв къэз-
гъэкIынщ, - жиIащ Тхьэгъэлэдж.

Кърым тэтэрхэм я дзэр зэтезыкъута зауэлI хахуэхэм 
ящыщщ Ашабэ и къуэ Мышакъ. Ар Къэзанокъуэ Жэ -
багъы и къуажэгъуу щытащ.

КъэзыIуэтэжхэм абы и цIэр зэтемыхуэу жаIэ - Мышакъ, 
Минщакъ, МыкIакъ, Къэлшакъ, Къылшыкъуэ. Хэти ар 
пщыуэ щытауэ, хэти пщылIу щытауэ жаIэ.

Абы фыз дахэ иIэт. Мышакъыр мэз къикIыжри, и щхьэ-
гъусэр гъуэгыу щIэсу кърихьэлIэжащ.

- Къэхъуар сыт, хэт лIауэ бгъейр? Сэ сыпсэущ иджыри! 
- жиIащ Мышакъ.

- Уэращ згъейр. Уэ упсэу щхьэкIэ, улIа пэлъытэщ! - 
къыжриIащ фызым.

- Сыт сыщIэлIар, сылэжьэфыркъэ, узгъэшхэфыркъэ?
- УлIа пэлъытэкъэ, уэ ущысу сэ тэтэрхэм сыщахькIэ! - 

къехъурджэуащ аргуэру фызыр.
- Сыт мыбы жиIэ делагъэр? Хэт узыхьыр?
- Нобэ тэтэрхэр къыдыхьэри сыкъалъэгъуати, сахьыну 

жаIащ.
- Сэ сыпсэууэ уэ зыми уихьынукъым, абы щхьэкIэ 

 умыгъ!- жиIэри пхъэр иунэщIу щIидзэжащ.
- Пхъэракъым иджы Iуэхур, псори пщым и пщIантIэм 

щызэхуосри, абы кIуэи, унафэм едаIуэ! - жиIащ фызым. 
Мышакъым уэщыр къищтэри, и кIэпкъым дэIуауэ Хьэ-
тIохъущокъуэхэ я деж кIуащ.

Тэтэрыдзэр яукIыну унагъуэхэм щытрагуашэм:
- Сэ тэтэрипщI къызэфтыну сыныволъэIу, - жиIащ Мы-

шакъ.
- Уэ ущIалэ закъуэщ, апхуэдиз «пхуэгъэхьэщIэнкъым!»
- «ИгъэхьэщIэнщ», сэ фIыуэ соцIыху а щIалэр, бланэщ, 

едвгъэт! - жиIащ Жэбагъы. - «ХьэщIэ» жагъуэр гъубж 
жэщым «идгъэкIыжа» нэужь, бэрэжьей пщэдджыжьым 
мыбы дыкъыщызэхуэсыжынщи, Къэнжалыщхьэ къы-
щына дзэм унафэ тетщIыхьынщ.

Мышакъ и хьэщIэхэр ишэри, и фыз дахэм деж кIуэ-
жащ.

- Сыт мыхэр къыщIысхуэпшар, септыну ара? - къэуIэб-
жьащ фызыр. 

- Уа, фыз, адыгэ хабзэр пщыгъупщэжа! Мыхэр хьэ-
щIэщ, зэрыбгъэхьэщIэным, зэребгъэфэн-зэребгъэш-
хэным яужь ит, емыкIу къыдумыгъэхьу. Мыхэр 
«дгъэхьэщIэн» хуейуэ пщымрэ Жэбагъырэ унафэ 
къысхуащIащ.

Мышакъым и хьэщIэхэр мэрэмэжьей гуащIэм ира-
гъафэри, замыщIэжу ягъэжеящ, и уэщыр къищтэри, я 
пщэр пигъэлъэтурэ екIуэкIащ.

ИужькIэ Къэнжал кIуэ дзэм хэту Мышакъ ежьащ. А  
 зауэ гуащIэми хэтащ. Зауэр зэфIэкIыу, укIыгъэхэри 
 уIэгъэхэри зэхуахьэсыжу увыIэпIэ щратым, Мышакъ и 
псэу е и хьэдэ ягъуэтакъым. Къуентхъыр гуэшын хуейт. 
Жэбагъы унафэ ищIащ: «Мышакъ дыпэплъэнщ иджы-
ри тIэкIурэ, ар фIыуэ зауэу слъэгъуащ ныжэбэ». Пэплъэу, 
зыхэта зауэм и гугъу ящIыжу здэщысым, дыгъэри                
фIыуэ  къыдэкIуэтеяуэ,  Мышакъ  зы къуэ задэ зэв 
гуэрымкIэ  и джатэр зыщIигъакъуэурэ къыдэпщыжри 
къахыхьэжащ, и щыгъыныр зэхэфытхъауэ, езым лъыр 
къетIэтIэхыу.

- Дэнэ, Мышакъ, иджыри къэс уздэщыIар, дэ зауэр 
зэрыдухрэ мащIэ щIа? - еупщIахэщ.

- Ныжэбэ дыщызэхыхьам мы къуэ кIуэцIым зы гуп 
дыхьэу слъэгъуати, сакIэлъыдыхьэри дэзукIыхьащ, - 
жиIащ Мышакъ.

- «Гупышхуэу» къыщIэкIынт, абы уи закъуэ уа-
кIэлъыдыхьэу щыдэбукIыхьакIэ! - жиIэри ауаныщIу зы-
гуэр къэдыхьэшхащ.

- Куэдми мащIэми фи нэкIэ флъэгъуам хуэдэ щыIэ-
къым, фыщхьэщыхьи фыдэплъэ, сэ сукIахэм я хьэдэр 
зэтеслъхьэри сыкъыдэкIыжащ, - жиIащ Мышакъ. 
Щхьэщыхьэу зыдэплъа къуэм хьэдэхэр Iэтэу щызэтелът.

- Афэрым, Мышакъ, лIыгъэ уиIэщ, мы къуентхъым 
 узэгуакIуэр къыхэх! - жиIэри ар Жэбагъы хигъэдащ.

- Си джатэм сризауэурэ и Iэпщэр къэшри срипыджэ 
фIэкIа сриуэ мыхъужу гугъу сригъэхьащ, - жиIэри абы зы 
джатэ кIэщI цIыкIу къуентхъым къыхихащ.

Мышакъ а зауэм щызэрихьа лIыхъужьыгъэм щхьэкIэ 
уэркъ ящIащ, и унэцIэр къуажэм фIащащ, жаIэ.

Мышакъ и хахуагъэр тIэкIу егъэлеиIуауэ хъыбархэм 
 къаIуэтэжу къыщIэкIынщ, ауэ цIыхубэм я лIыхъужьхэр 
ину яIэту зэрыщытам ар и щапхъэщ.

1. Я фызыжьхэм хужьгъэр ягъэгъурэ
Кхъужь гъэгъуар лъапIэу щащэхумэ - 
Шэджэрей жыпIэркъэ!
2. Сэмэварыр къызэдагъавэурэ,
ЛъхукъуэлIыр къыщивыкIамэ - 
Абатэхьэблэ жыпIэркъэ!
3. Я щIалэхэм пыIэку кърашрэ,
Я пщащэхэр къру къишамэ - 
ЛокъуажэцIыкIур жыпIэркъэ!
4. Я фызыжьхэр джэду мыгъасэрэ
Я пщащэхэр яшэн щIэбэгмэ - 
Джэбэкъуей жыпIэркъэ!
5. Я вакIуэхэр уи зырызыххэрэ
Зырызыххэу къыдэлъэдэжмэ - 
Къылышкъуажэ жыпIэркъэ!
6. Я лIыжьхэр джыришкIий ныбэрэ
Я пщащэхэр къалмыкъ шей ныбэмэ - 
Бат-Таула жыпIэркъэ!
7. Я уэрамхэр зэрыхуэебз мыгъуэрэ
Я пщащэхэр шыбзыжь увыкIэмэ - 
Ботэщей жыпIэркъэ!
8. Я лIыжьхэр пхъэ хьэнджырыкъурэ
Я пщащэхэм джабэр иракъуэкIмэ - 
Зеикъуэ жыпIэркъэ!
9. Я щIалэхэр пащIэ бзииплърэ
Сахэплъэжмэ, си гур мэжьауэри - 
Елбэргъэн жыпIэркъэ!
10. Я лIыжьхэр зэрышхрэ
Я пщащэхэм уашхын къудеймэ - 

Щхьэгъусэ  зэрагъасэм
       и  хъыбар

- аращ къригъэкIар, - жиIащ 
унэгуащэм. - Нэ гъуэщI сыт 
къыбжиIа?

- «Узытесым уепсыхрэ уи 
Iэдэжым ушэсыркъэ» къыз-
жиIащ, шы Iэдэж зэрыз-
мыIыгъыр илъагъурэ пэт.

- ЩIалэм и гъуэгум уэ  утетт, 
езыр пхафэм хэтурэ къа-
пшэрти, аращ къыуи дзар. 
НэгъуэщI къыбжиIакъэ?

- КъызжиIакъым. ПщыIэм 
тес шэри, ди мэл хъушэри ди 
шыбз гуартэри езгъэлъэ-
гъуати, зы псалъэ къыпидза-
къым… Зы псалъэ къыпи-
дзамэ, зыхуейм хуэдиз 
пысхунурэ естынут, - жиIащ 
лIыжьым.

- Iэщ щхьэкIэ къежьа-
къым- аращ псалъэ къы-
щIыпимыдзыжар.

- ЖыпIэр пэжмэ, ди хьэ-
щIэм акъыл иIэщ, псэ-
лъыхъу къежьагъэнщи, и нэ 
къы фIэнэр едгъэшэнщи, 
едгъэжьэжынщ, - жиIэри 
уна фэ ищIащ лIыжьым. 
Жы лэм джэгу дэтти, хьэ-
щIэр абы иригъэшащ. Джэ-
гум яхэплъэри, щIалэм зы 
пщащэ къыхихащ:

- Ар хъункъым, - къыж ра-
Iащ щIалэм. - Нэхъ сампIэи-
мыхьэ ди къуажэ кIыхьым 
дэскъым, псалъэ хэзагъэр-
къым, сэхъуащ - ущIегъуэ-
жынщ.

- НэгъуэщI сыхуейкъым,- 
икIуэ тыжакъым щIалэр.

ЩIалэр хэгъэрей зыхуэ-
хъуа лIыжьым ипхъут пща-
щэр. ЛIыжьым деж кIуэри 
жраIащ.

- Ар хъункъым, - идакъым 
лIым.- Си пхъур фцIыхужыр-
къэ фэ: ди напэр трихынущ, 
зэрысэхъуари зэрыжыIэмы-
даIуэри фощIэ, апхуэдэ 
 хуэ фащэкъым а щIалэм - 
фэфI есплъащ.

Къащыпиубыдым, лIы-
жьым и пхъур щIалэм ира-
тащ:

- УщIемыгъуэж, - жаIэри.
ЩIалэр гъуэгу техьэжащ, 

пщащэр и шыплIэ дигъэ-
тIысхьэри. Я жылэ нэблэгъэ-
жауэ, шыр къыжьэдикъуэри 
епсыхащ щIалэр, пщащэри 
шыплIэм къыдихащ.

- Сыкъыщежьэм къап-
хъэн згъэуващи, абы сеп-
лъыху, мыбдеж щыт, - 
жриIащ пщащэм, шым и 
 пащIэри хуи IуэнтIащ. - 
Мэзым сыкъы хэкIыжыху, 
зыб гъэ хъеин  щи, гъуэгум 

укъы тезнэнщ, хьэм яш-
хыжын! - жиIэри.

ЩIалэр мэзым хыхьащ. 
Шыр и пIэ изэгъэнт: хъуным 
хэувэри IукIуэтащ. Къап-
хъэным еплъри, щIалэр 
мэзым къыхэкIыжащ, шыр 
IукIуэтауэ щилъагъум, щIэ-
губжьащ:

- Зумыгъэхъей бжесIатэ-
къэ! - жиIэри. Уанэр трихри, 
шым щэлъахъэ ирилъхьащ.- 
УкъыщызэмыдэIуакIэ, хьэм 
уезгъэшхыжынщ, гъуэгум 
укъытезнэнщи. - Уанэр и 
плIэм ирилъхьэри, щIалэр 
пщащэм еджащ. - Си ужь 
ниувэ, зыкъыскIэрумы-         
гъэху. ЗыкъыскIэрыбгъэху-
мэ, си шым и махуэр къып-
хуэкIуэнущ.

Я куэбжэм нэсыжауэ, щIа-
лэр къэувыIащ:

- Мы пщIантIэм зы хьэжь 
къыдэзнэри сынежьащ, 
ныбэм къигъэдзыхауэ къы-
щIэкI рэ гъыуэ къыспе-
жьэмэ, и пIэ къизгъэкIын-
къым.

Ар жиIэри, куэбжэр Iуи-
хащ.   Хьэжь ныбаджэр 
гъыуэ ду лъабжьэм къы-
щIэп щащ.

- Махуищ пхуэмышэчауэ 
ара! - жиIэри щIалэм хьэр 
иукIащ.

«Гъуэгум сыкъытринакъы-
ми, зыгуэр хъунщ. Утыкур 
субыдмэ, си джатэр къис-
хынщ», - жиIэри зиущэхуати, 
щIалэм хьэр щиукIым, пща-
щэм и псэр IукIащ: «Хьэ       
хей щиукIакIэ, фыз хей еп-
лъынкъым мы слъа гъур», - 
жиIэри.

ПщэфIапIэм гуэгуэн къы-
щIих ащ щIалэм:

- Мыр зищIысыр пщIэрэ, 
дахэ?

- СощIэ, сощIэ! Сыт щIэз-
мы щIэр: псыхьэ сыкъи-
кIыжмэ, жэмыр зэрысшыну-
ри сызэрыпщэфIэнури со-
щIэ, - жиIащ пщащэм, къэ-
гузавэри.

- А псор пщIэуэ, дэнэ уща-
пIа уэ? - жиIащ щIалэм.

Гуэгуэныр къищтэри, пща-
щэр псыхьэ кIуащ…

Зы илъэс дигъэкIри, лIы-
жьыр и пхъум къылъыгъуэ-
защ. И пхъур бжьэхуцым 
хуэдэу щабэу, щынэм хуэ-
дэу Iэсэу, ужьэм хуэдэу  жан 
хъуауэ кърихьэлIащ лIы-
жьыр. И малъхъэм деж ма-
хуэ бжыгъэ къыщыхьэщIэ-
ри, игу зэгъауэ ежьэжащ.

Лъэпщрэ  Тхьэгъэлэджрэ  баз  зэрызэпихьар
Арыххэу, зэныбжьэгъуитIыр баз 

зэпихьащ, Iэгу-лъэгу зэхуеуэри, 
зэбгъэдэкIыжащ.

Лъэпщ и щхьэ щытхъужу 
апхуэдэу жиIа щхьэкIэ, щIегъуэ-
жащ. Сыт хуэдизрэ мыгупсыса-
ми, пшахъуэ тримыкIутэу гъущI 
 игъэжьа зэрыхъунур къыхуэщIэр-
тэкъым. Лъэпщ абы иригузавэ 
 хъуащ.

И лIыр зэрынэщхъейм фызым гу 
лъитэри, «Сыт щхьэгъусэр апхуэ-
дизу ухэзыгъаплъэр?» - жиIэри 
 къеупщIащ.

- ДелагъэкIэ си ныбжьэгъум баз 
сыпихьа хъуащ. Пшахъуэ тез-
мыкIутэу гъущI згъажьэу фIэбз 
хуэсщIыну езухылIащ, - жиIащ 
Лъэпщ.

- Езым сыт къуиухылIар? - 

щIэупщIащ щхьэгъусэр.
- Езым къызиухылIар игъащIэ-

кIэ хузэфIэмыкIынщ. Жылэ три-
мысэу мэш хьэсэ бэв къигъэкIыну 
къыспихьащ.

- АтIэ, абы уримыгузавэ, лIы, ба-
зыр уэ къэпхьагъэххэщ. Сэ сы-
нэкIуэнщи шэдыбжьым сепщэнщ, 
уэ узэрылажьэ хабзэу лъащэ, пша-
хъуи тумыкIутэ. Уи гъущIри абы 
щхьэкIэ нэхъыкIэ хъунукъым,- 
жиIащ фызым.

Лъэпщ къэгуфIэжри, и ныбжьэ-
гъум хуиIуэхуащ:

- КъакIуэ, пшахъуэ тезмыкIутэу 
фIэбз зэрыпхуэсщIым уеплъыну-
мэ, - жиIэри.

Тхьэгъэлэдж къэкIуащ. Лъэпщ и 
ныбжьэгъур кIыщым щIишэри, 
псори хуиту плъагъуу, игъэтIы-
сащ.

Лъэпщ и фызыр къакIуэри 
шэдыбжьым епщэу къэуващ. 
Лъэпщ зэрылъащэ и хабзэм 
хуэдэу, ауэ пшахъуэ тримыкIутэу 
лажьэурэ, гъущIри игъэжьащ, 
фIэбзри ищIащ.

- Уи фIэщ хъуа, си ныбжьэгъу, сэ 
сызэрыгъукIэ Iэзэр?- жиIащ 
Лъэпщ.

- Хъуащ, си ныбжьэгъу, сэри баз 
сызэрыппихьар уи нэгу щIэз-
гъэкIыну узогъэгугъэ!

Апхуэдэу Тхьэгъэлэдж жиIэри, 
фIэбзыр ихьри кIуэжащ.

Лъэпщ къэхъуар къыгурымы-
Iуэу, и фызым еупщIащ:

Дыгъужь  анэжьым  и  гъыбзэ

13. - IукI, IукI, IукI, бажэжь цIыкIу, у-у-у,
Си узыр ухьи укIуэж уэ, у-у-у,
Мы мащэ бзаджэм сыкъикIыжым, у-у-у,
Псом япэ уи фэр тесхынщ!
14. - Хьэурэ, хьэурэ сокъугъри, у-у-у,
Си къугъ макъ хьэджафэм зэхех, у-у-у,
КъакIуэм-къэущурэ къынос, у-у-у,
Лъапэ зресэри къодаIуэ:
15. - Зи нэплъэ-Iуплъэр гуих, у-у-у,
ЛъэкIампIэм щIэзыхыр зи плъэкIэ, у-у-у,
Зи тхьэкIумитIыр цыпащхъуэ,  у-у-у,
Щхъуэжь бзаджэу кIуэдын,
Сыт тхьэм урихьа мы мащэм бзаджэм?
16. - Уэркъ щауэхэм щIакIуэ щIа гъкIэ

зэрашэ,  у-у-у,
Къашэжым Iэнэ щIагъым щIагъэс, у-у-у,
Хьэ зи цIэ псори дызэшкъэ, у-у-у,
Мы мащэ бзаджэм сихыжи, у-у-у,
Уи лъэпкъ сымышхыну тхьэ пхуэсIуэнщ!
17. - Ей, бзаджэжь, уэ къэбгъапцIэхэм

                                                             сащыщкъым сэ,
ЖиIэри, хьэджафэр, щакIуэти, мэзым

                                                               щIэлъэдэжащ.

18. - Хьэурэ, хьэурэ сокъугъ, у-у-у,
Си къугъ макъ жэмыжь зэхех, у-у-у,
КъакIуэм-къэущурэ къынос, у-у-у,
Лъапэ зресэри къодаIуэ:
19. - Зи нэплъэ-Iуплъхэр гуих, у-у-у,
ЛъэкIампIэр зыгъэкIэзызыр зи плъэкIэ, у-у-у,
Сыт тхьэм урихьа мы мащэ бзаджэм?!
20. - Си Iэшырыщхьэхэр зэтолIэ, у-у-у,
Мы мащэ бзаджэм сипхыжтэмэ, у-у-у,
Уи лъэпкъ сымышхыжыну тхьэ пхуэсIуэнт!
21. - Гъатхэм хъун кIырыр

сыбгъэхъукъым, у-у-у,
Бжьыхьэм си шкIэхъур сфIыбошхыр, у-у-у,
А мащэ бзаджэм уилIыхь уэ! -
ЖиIэри, жэмыжьри хъуакIуэ ежьэжащ.
22. - IукI, IукI, IукI, жэмыжь, у-у-у,
Си ужьи укIуэж уэ, у-у-у,
Хьэжьхэм я шхыгъуи ухъуж уэ, у-у-у,
Мы мащэ бзаджэм сикIыжым, у-у-у,
Псом япэ уэ усшхынщ!
23. - Хьэурэ, хьэурэ сокъугъ, у-у-у,
Си къугъ макъ шыдыжь зэхех, у-у-у,
КъакIуэм-къэущурэ къынос, у-у-у,
Лъапэ зресэри къодаIуэ:
24. - Губгъуэм ит псори дызэшкъэ, у-у-у,
Уэрэ сэрэ зэкIэ зэкъуэ-зэш зыдгъэщIи, у-у-у,
Мы мащэ бзаджэм сихыжи, у-у-у,
КуэнсапIэр щыкуэдым усшэнщ!
25. - Узэрыхуа мащэ мыгъуэр куущэщ, у-у-у,
Дауэ мыгъуэ укъисхыжын, тхьэмыщкIэ, у-у-у,
26. Хьэлъэ-фIалъэ зибгъауэрэ, у-у-у,
Уи Iупэ щабэр къэпшийтэмэ, у-у-у,
Си хьэ дзапэфIанэ цIыкIуитIыр

хэзукIэнти, у-у-у,
СыхьэмкIэлауэурэ сипхыжынт.
27. Сыт мыгъуэр сщIэнт-тIэ, къакIуэ, - жиIэу, 
шыдыжьым и пэр щишийм, дыгъужьыжьыр 
къап хъуэщ, и дзэпэфIанэжьхэр шыдыжьым 
и пэ щабэм хиукIэщ, мащэм ирилъафэри 
ишхащ. И къупщхьэлъапщхьэхэр зэтри-
лъхьэри, къытеувэри къикIыжащ.
- Дэгъуэу зыкъэзгъэтхьэжщ! - жиIэри, мэзым 
щIэлъэдэжащ.

- Дауэ плъэкIа пшахъуэ тезмы-
кIутэу гъущIыр сыбгъэгъэ -            
жьэн?

- Ар мыращ уэзыгъэгъэжьар! - 
жиIэри пшахъуэр и IэщхьитIым 
къригъэлъэлъыжащ. - Сэ шэдыб-
жьым сыщепщэм, мащIэурэ тIу-
ми фымылъагъуу пхутезгъэщэ-
щащ.

- Сэ ар сигу къэкIынутэкъым. 
Фызым хузэфIэмыкIын щыIэ-
къым! - жиIащ Лъэпщ.

ВакIуэ дэкIыгъуэр къыщысым, 
Тхьэгъэлэдж и ныбжьэгъужьым 
хуиIуэхури къишащ. Губгъуэм 
дишри, игъащIэ лъандэрэ мэш 
зэрызэрашэ гъуэгужьым ишащ, 
жылэ тримысэу гъуэгущхьитIыр 
ивэри бжьыхьэм мэш бэв къри-
хьэлIащ.

Ашабэ  и  къуэ  Мышакъ

Къэбэрдей  Хьэжрэтым  щыIэ
къуажэхэм  я  уэрэд

Локъуажэ жыпIэркъэ!
11. Я лIыжьхэр тхьэрыIуэ ныбэрэ
Я пщащэхэр уи фэнд гъэпщамэ - 
Къэсейхьэблэ жыпIэркъэ!
12. Куэзырыр щызэблагъэжрэ
Нащхъуэжьыр щрагъэжэхмэ - 
Хьэгъундыкъуей жыпIэркъэ!
13. Я щIалэхэр хьэзыр Iупэхурэ
Я пщащэхэр хуэмыху щIэращIэмэ - 
Алъэсчырей жыпIэркъэ!
14. Я хьэжьхэр уафэм щыкъугърэ
Я выжьхэм гъудэр иракъуэкIмэ - 
Абыкъухьэблэ жыпIэркъэ!
15. Я щIалэхэр бдзы зэгъалъэрэ
Я пщащэхэр напэ зэлъамэ - 
Дохъушыкъуей жыпIэркъэ!
16. Я щIалэхэр уи къэптал цIахуцIэрэ
Я пщащэхэр гу пцIанэ защIэмэ - 
Тхьэстокъуей жыпIэркъэ!

Уэрэдыр зыусар Гъуащэ Сэлихьщ. 
Лъэпкъи-жэпкъи имыIэу, и щхьэ закъуэ-и 
лъакъуитIу къуажэ-къуажэхэм щылIыщIэу 
Шэрджэс хэкур къызэхикIухьу и дунейр 
ихьащ абы. А къыздикIухьахэм къуажэ-
хэм ядилъэгъуа щыщIагъэхэр хилъхьэри, 
 ауаныщI уэрэд яхуиусащ. Мы уэрэдым 
жьэм къемыкIу псалъэ зырыз хэтахэр 
 нэхъ  псалъэ щабэкIэ зэтхъуэкIауэ ты-
додзэ.

ГушыIэ  уэрэд

ЛIыхъужь  хъыбар

Нарт  тхыдэжь

ХЬЭФIЫЦIЭ Мухьэмэд

Мурадхэр

«Правительствэм и сыхьэтым» хиубыдэу, Федера-
цэмкIэ Советым къыщыпсэлъащ УФ-м щэнхабзэмкIэ 
и министр Романовэ Ольгэ. Ар тепсэлъыхьащ «Щэн-
хабзэ» лъэпкъ проектыр гъэзэщIа зэрыхъум.

МИНИСТРЫМ зэрыжиIамкIэ, щэнхабзэм и IуэхущIа-
пIэу мин 90-м щIигъу ди къэралым иIэщи, абыхэм 
ящыщ куэдыр иджырей зэманым декIуу зэте-
гъэпсыхьыжын хуейщ. Псалъэм папщIэ, илъэс пщIы 
бжыгъэ хъуауэ ахъшэ иратыжыркъым сабий, гуащэ те-
атрхэм. Иджы лъэпкъ проектым хагъэхьауэ, 2024 гъэр 
щиухым ирихьэлIэу театр 46-рэ зыхуей хуагъэзэнущ. Ар 
хъарзынэт, гулъытэ зыгъуэтынур мащIэIуэщ мыхъумэ - 
зэлэжьыпхъэм и Iыхьэ плIанэращ зэкIэ къахузэ-
щIэубыдэр.

Библиотекэхэм я Iуэхур нэхъ ягъэкIуэтэфахэм 
ящыщщ. Урысейм и щIыналъэ 73-м «модельные биб-
лиотеки» жыхуаIэм хуэдэ щаухуащи, абыхэм цIыху куэд 
екIуалIэ хъуащ. Министрым жиIащ библиотекэхэм 
тхылъ къащэхуным текIуадэр федеральнэ, щIыналъэ 
ахъшэу зэхэдзауэ щытын зэрыхуейм теухуа унафэ зэра-
гъэхьэзырыр.

Куэд щIауэ къэрал гулъытэ ягъуэтыжыркъым уна-
гъуэ, сабий художественнэ фильм тезыххэм. Романо-
вэм къыхигъэщащ къанэ щымыIэу а щытыкIэм зэрызи-
хъуэжынур, зи гугъу тщIа фильмхэм текIуэдэнур 
зэрыщыту къэралым и пщэм зэрыдилъхьэжыр.

Министрыр сенаторхэм елъэIуащ 2023 гъэр Музей-
хэмрэ щэнхабзэ щIэинхэмрэ я илъэсу ягъэувыну 
къызэрыхалъхьэр даIыгъыну. Мы Iуэхухэм апхуэдэ 
 гулъытэ щхьэхуэ ягъуэтмэ, я мурадхэри зрагъэ-
хъулIэфыну жиIащ министрым.

Швецием тыкуэнтети хъумакIуи зыщIэмыт тыкуэнхэр 
иIэ хъуащ. Компьютерымрэ видеокамерэхэмрэ псори 
зэфIагъэкI.

АПХУЭДЭ тыкуэным ущыщэхуэн папщIэ абы хухэха гуэ-
дзэныр уи смартфоным итын, езыри банк картэм пыщIэжа-
уэ щытын хуейщ. ГъэщIэгъуэныр тыкуэным цIыхуитI щIэт-
мэ, компьютерым бжэр къызэрыIуимыхырщ. Ар коронави-

русым къаригъэгупсысащ, цIыху куэд зэтрихьэмэ, зэры-
цIэлэнкIэ хъунущи.

Тыкуэным щIыхьам къищта хьэпшыпым и телефоныр 
трегъапсэ, и картэм ахъшэр хех. А псоми камерэхэр кIэ-
лъоплъ. Къуажэ пхыдза цIыкIухэм 2018 гъэм щагъэуву щIа-
дзат мыпхуэдэ телефонхэр, абыхэм тыкуэнтет щыбгъэ-
лэжьэну фейдэтэкъыми. Уз зэрыцIалэр къыщежьэм 
 тыкуэн-роботхэр нэхъыбэ хъуащ.

Ингуш  Республикэ

Республикэм щыгъынхэр щад и фабрикэм тырку 
IэщIагъэлIхэр къэкIуауэ дакIуэхэр ирагъаджэ, 
IэмэпсымэщIэхэмкIэ лэжьэфын хуэдэу. Мы дапIэр 
тыркухэм я мылъкукIэ къагъэщIэрэщIэж. Зэры-
жаIэмкIэ, щIэрыщIэу зэтрагъэпсыхьыжа фабрикэм 
щылэжьэнущ цIыху 1500-рэ.

ТЫРКУ хьэрычэтыщIэхэм иратащ электродвигател-
хэр къыщыщIагъэкIыу щыта заводри. Абы хуамурадщ 
вакъэ, лъэпэд зэмылIэужьыгъуэхэр щащIыну.

ИлъэситI хъуауэ республикэм и правительствэм 
къызэригъэпэща гуп мэлажьэ зи Iуэхур зэIыхьэу зэ-
хуащIыжа фабрикэ, завод нэхъ инхэр езыгъэжьэжыфы-
нум иратыным теухуауэ.

Тыркухэр  
къадоIэпыкъу

Ставрополь  щIыналъэ

Хамэ къэрал щыпсэу ди хэкуэгъухэм ящыщу къэкIуэжы-
ну гупыж зыщIхэр зэрырагъэблэгъэж, щIыпIэщIэм зэры-
хагъэзэгъэж программэ Ставрополь крайм иIэщ 2013 
гъэм къыщыщIэдзауэ. Иджыблагъэ абы и пIалъэр 2024 
гъэ пщIондэ ягъэIэпхъуащ.

МЫ ПРОГРАММЭР зыхуэгъэзар щылэжьэфыну ныбжьым 
ит цIыхухэрщ, зыщыпсэу къэралым емылъытауэ. Къи-
нэмыщIауэ, ар къагъэсэбэпыфынущ хамэ къэралхэм къи-
кIауэ Урысейм куэд щIауэ щылажьэхэм.

 Ставрополь крайр зыхуэныкъуэ лэжьакIуэхэм зи IэщIа-
гъэкIэ хуэкIуэхэм Урысейм и дипломат IуэхущIапIэхэм лъэIу 
тхылъ щIалъхьэн хуейуэ аращ.

УздэIэпхъуэ хъунухэм хеубыдэ крайм и муниципальнэ, 
 къалэ округыу 23-рэ. Абыхэм хохьэ Ставрополь, Невин-
номысск къалэхэр, Кавминводхэм я къалэ-курортхэр, нэ-
гъуэщIхэри. Мы гъэм цIыху 400-м крайр дэIэпыкъунущ 
лэжьапIэкIи псэупIэкIи я Iуэхур зэтеубла хъуным. Програм-
мэр зэрагъэбелджылырэ мы щIыпIэм цIыху мини 4,8-рэ 
къэIэпхъуащ, я унагъуэхэм щIэсхэр хэту - мини 8,8-рэ.

Хэкуэгъухэр
ирагъэблэгъэж

Дэфтэр

Тхьэмахуэ кIуам «Росстат»-м къигъэнэIуащ Урысей 
 Федерацэм и щIыналъэхэм я щыIэкIэ-псэукIэр, экономи-
кэр зыхуэдэр къэзыгъэлъагъуэ бжыгъэхэр. УмыIэщIа-
гъэлIу а бжыгъэхэм къыхэбджыкIыфынур мащIэщ, ауэ а 
дэфтэрым тепсэлъыхьахэм нэхъ сфIэгъэщIэгъуэну 
къыхэсхащ экономист Миркин Яков жиIэр.

АБЫ ЯПЭ упщIэу игъэувыр ди къэралым и щIыналъэхэм я 
цIыхущхьэкIэ яIэ хэхъуэмрэ хэщIымрэщ. Нэгъабэ Урысейм 
цIыху мин 700 кIэрыхуу иIащи, абыхэм я нэхъыбэр зыхуэзэр 
Центральнэ Федеральнэ щIыналъэращ (ЦФО) - процент 34-
рэ. Ищхъэрэ-КъухьэпIэ округым - процент 11. Владимир, 
Иванов, Орлов, Рязан, Смоленск, Тамбов, Тверь, Тулэ, Нов-
город, Псков областхэм зы илъэсым къриубыдэу яхэщIащ я 
цIыхухэм я процент 1 - 1,1-рэ. Псалъэм папщIэ, Псковскэ 
щIыналъэм 1926 гъэм цIыху мелуан 1,8-рэ щыпсэуамэ, 1989 
гъэм мелуан 0,85-рэ хъужу арат. Мы гъэм и щIышылэ мазэм 
техьащ мелуан 0,62-рэ фIэкIа имыIэжу. Илъэсищэм къриу-
быдэу хуэди 3-кIэ нэхъ мащIэ хъуащ, иужьрей илъэс 30-м 
хэщIащ процент 27-рэ.

Миркиным жеIэ къэралым и къалэн нэхъыщхьэр - цIыхур 
ихъумэныр - къемыхъулIэу, къыщалъхуа щIыпIэхэр ябгынэу 
цIыхухэр къалэшхуэхэм зэрыIэпхъуэр къыхузэтемыгъэу-
выIэу. ЗэрыгурыIуэгъуэщи, а псори зэпхыжар цIыхухэм я 
псэукIэмрэ я хэхъуэмрэщи, 2014 - 2020 гъэхэм цIыхухэм я 
 хэхъуэм проценти 10-м щIигъу хэщIащ. Ауэ, «Росстат»-м 
къызэрилъытэмкIэ, Iуэхухэр щынэхъыфI щIыналъэхэри 
щыIэщ. Проценти 5,5-кIэ я хэхъуэр бэгъуащ Чукоткэ 
щыпсэухэм. Апхуэдиз дыдэ мыхъуами, зи Iуэхухэр нэ-
хъыфIхэм ящыщщ Адыгей, Къалмыкъ, Ингуш республи-
кэхэр, Ленинград, Мурманск, Магадан областхэр. Иужьрей-
хэм экономикэ и лъэныкъуэкIэ я Iэмалхэр зэрынэхъыфIым 
шэч хэлъкъым, ауэ ди гъунэгъу республикэхэм я цIыхухэм я 
хэхъуэр «къеблэжу» къэзыгъэлъагъуэ бжыгъэхэм си щхьэкIэ 
гурыщхъуэ сагъэщI, иужьрей илъэсипщIым цIыхухэм я 
тхьэусыхэр нэхъыбэ зэрыхъум, я сомым къыщIэкIым зэры-
хэщIым тызощIыхьри. Зи промышленностыр нэхъ лъэщ 
Свердлов, Новгород Ищхъэрэ областхэм, Ставрополь крайм 
цIыхухэм я хэхъуэм проценти 4-м къыщыщIэдзауэ 8-м нэс 
щыхэщIащ.

Экономистым къыхегъэщ промышленностымкIэ, ухуэны-
гъэмкIэ зи Iуэхухэр нэхъыфIхэр. Узыпэплъэ упщIэщ игъэув-
ри: зы щIыналъэм дауэ зыIэригъэхьэфрэ апхуэдэ ехъулIэны-
гъэ, адрейхэм ар щхьэ щапхъэ яхуэмыхъурэ? Къалэ цIыкIуу, 
курыту ябжхэм псоми зэхэту цIыху мелуани 100-м щIигъу 
 щопсэу. Сыт я щыIэкIэ-псэукIэ мыбыхэм? А псом егупсысын 
 хуейуэ къелъытэ бжыгъэхэм ириплъа щIэныгъэлIым.

Бжыгъэхэмрэ гъащIэм
и пэжыпIэмрэ

Сэрмакъ къуажэращ къыщалъ-
хуар икIи къыщыхъуар 1967 гъэм 
хьэлъэ къэIэтынымкIэ Совет Сою-
зымрэ Европэмрэ я рекорд зыгъэу-
ва, Къэбэрдей-Балъкъэрым щыщу 
япэ дыдэу атлетикэ хьэлъэмкIэ ду-
нейпсо класс зиIэ спортым и мастер 
хъуа Къып Iэмырбий. 

IЭМЫРБИЙ къэхъуащ, дэтхэнэ зы 
къуажэдэс щIалэ цIыкIуми хуэдэу, 
лэжьыгъэми гугъуехьми къыпи-
мыкIуэту. Унагъуэ Iуэхури губгъуэ къа-
лэнри зэрыхузэфIэкIкIэ зэдихьырт, 
еджэнри хъарзынэу къехъулIэрт. А 
псом ищIыIужкIэ, къару къыхуэнэрт 
хьэблэ сабийхэм ядэщIыгъуу топ джэ-
гуну, бэнэну.

Iэмырбий и гъащIэм зэхъуэкIыны-
гъэшхуэ къыхилъхьащ 1960 гъэм. Ар 
щIэтIысхьащ Къэбэрдей-Балъкъэр 
къэрал университетым и физико-ма-
тематикэ факультетым. Еджэным 
хуэнэхъуеиншэ щIалэм спортри фIы 
дыдэу илъагъурт. Псом хуэмыдэу ди-
хьэхырт бэнэкIэ хуитым, ехъулIэныгъэ 
гуэрхэри абы щиIэт. 

Сабий стадионым къыщызэра-
гъэпэща спорт секцэхэм япэ курсым 
щIэтIысхьахэр трагуэшащ. Дауи, къа-
лъытащ щхьэж дэзыхьэхыр. Къып 
Iэмырбий зыхригъэтхащ къэрал псом 
щыцIэрыIуэ, СССР-м спортымкIэ и 
мастер бэнакIуэ икIи гъэсакIуэ лъэщ 
Щэныбей Михаил и гупым. Абыи 
 ехъулIэныгъэшхуэхэр къыщыпэплъэу 
къыщIэкIынут, арщхьэкIэ…

Къыпыр япэ зыгъэсэныгъэм къы-
щекIуэлIам езым хуэдэ щIалэщIэ гуп 
щытт, бжэр къыщыIуахыным пэплъэу. 
Щэныбейр зэхьэзэхуэ гуэрым кIуауэ 
щыIэтэкъым. Пэмыжыжьэу нэгъуэщI 
зы гуп къыщытт. Ереван дэт физкуль-
турэмкIэ институтыр къэзыухагъащIэ 
Шыд Хъусен абыхэм къахихырт атле-
тикэ хьэлъэм хигъэхьэнухэр. Штангэр 
я пщэм дэлъу щIалэхэр дапщэрэ 
къэтэджыфми ар еплъырт. ФIэ-
хьэлэмэт хъури, Iэмырбии и къарур 
здынэсым еплъыжыну мурад ищIащ. 
Зэ, тIэу, щэ… Къыпым псом нэхърэ нэ-
хъыбэрэ штангэр и пщэм дэлъу зы-
къиIэтыфащ. 

«Уэ пелуан нэсу укъигъэщIащ, - 
къыжриIащ абы Шыд Хъусен. - 
Къыхыхьэ си гупым!»

Апхуэдэу, зэрымыщIэкIэ, Къып 
Iэмырбий атлетикэ хьэлъэм хыхьащ. 
Абы япэ гъэсакIуэ щыхуэхъуа Шыд 
Хъусен ар а спорт лIэужьыгъуэм 
апхуэдизу дригъэхьэхыфат, и щэхухэм 
хигъэгъуэзэфати, илъэситI щыдэкIам 
япэ разряд иIэ хъуат. АрщхьэкIэ пасэу 
фIыуэ илъэгъуа бэнэкIэри занщIэу 
IэщIыб хуэщIакъым. Уеблэмэ, Къэ-
бэрдей-Балъкъэрым и чемпион 
лъэпкъ бэнэкIэмкIэ щыхъуа щыIэщ. 

Iэмырбий и гъащIэм аргуэру зэ 1963 
гъэм зигъэзащ. ИлъэситIкIэ Нал -   
шык щеджауэ, абы зригъэдзыжащ 
Мэзкуу дэт энергетикэ институтым 
(МЭИ). Хэт ищIэнт Сэрмакъ щыщ 
щIалэщIэм и гъащIэр адэкIэ къэра-

лым и къалащхьэм епхауэ щытыну?! 
Къып Iэмырбий езым зэрыжиIэжу 

щытамкIэ, спортыр зэи гъащIэм япэ 
иригъэщакъым. ФIы дыдэу къыгу-
рыIуэрт спортсменым и гъуэгуанэр 
зэрыкIэщIыр икIи IэщIагъэ тэмэм 
зэрызригъэгъуэтынми ерыщу хущIэ-
къуащ. Армырауэ, и къару, зэфIэкI 
псори атлетикэ хьэлъэм тригъэкIуэда-
тэмэ, дуней псом цIэрыIуэ щыхъунт. 
Апхуэдэу щыт пэтми, хузэфIэкIар ма-
щIэкъым. 

«Буревестник» спорт обществэм 
етIуанэ увыпIэр къыщихьри, 1966 
гъэм Iэмырбий спортым и мастер 
 хъуащ. КъыкIэлъыкIуэ илъэситхум 
абы щытекIуар адыгэ щIалэращ. 
ИужькIэ «Труд» обществэри игъэб-
жьыфIащ.

1967 гъэм Армением щекIуэкIырт 
СССР-м и Лъэпкъхэм я спартакиадэ. 
Къэрал абрагъуэм и спортсмен нэхъ 
лъэщ дыдэхэр абы хэтт. Атлетикэ 
хьэлъэмкIэ зэпеуэм дыщиплъапIэт 
Къып Iэмырбий. Килограмм 82,5-рэ 
зи хьэлъагъхэм я зэныкъуэкъуныгъэм 
хуабжьу къыщыхэжаныкIырт Мэзкуу и 
командэ къыхэхам зыкъыщызыгъэ-
лъагъуэ ди лъахэгъур. Абы хузэ фIэ-
кIащ килограмми 148-рэ къиIэтыну. 
Ар Совет Союзми Европэми я ре-
кордт! Дуней псом къыщаIэтам 
ефIэкIын папщIэ килограмм ныкъуэ 
чэмыжу арат. Абыи ебгъэрыкIуащ 
Iэмырбий, ауэ, ди жагъуэ зэрыхъущи, 
къехъулIакъым.

Ереван щиIа зэфIэкI лъагэр гу-
лъытэншэ хъуакъым. Зи стипендиер 
тумэних фIэкIа мыхъу щIалэм сау-
гъэту сом 500 (!) зэуэ къратащ. Ар и 
ныбжьэгъухэр зыщIэс общежитым 
Iэтауэ щагъэлъэпIащ. Зи цIэкIэ утыку 
къихьа Мэзкуу къалэм и унафэщIхэр 
нэхъ жумартыжт - студент щIалэм 
 къалащхьэм езым и фэтэр щхьэхуэ 
къыщратащ. 

А илъэс дыдэм Къыпыр дунейпсо 
рекордым Венгрием и къалащхьэ 
 Будапешт щебгъэрыкIуащ. Къехъу-
лIэнми зы мащIэ дыдэщ иIэжар - ки-
лограмми 150-р къиIэта пэтми, хуэIы-
гъыжакъым. 

1971 гъэм дунейпсо классымкIэ 
спортым и мастер хъуащ сэрмакъ 
щIалэр. Троеборьем (толчок, рывок, 
жим) абы килограмм 490-рэ къыщиIэ-
тащ икIи етхуанэу зэкIэлъхьэужьу 
Мэзкуу къалэм и чемпионыгъэм нэ-
сащ. 

БлэкIа лIэщIыгъуэм и блыщI гъэхэм 
Къып Iэмырбий яхыхьэу щытащ Со-
вет Союзым и штангист нэхъ лъэщ 
дыдэхэм. Венгрием, Германием, нэ-
гъуэщI къэрал куэдхэм абы екIуу зы-
къыщигъэлъэгъуащ. СССР-м и етIуа-
нэ командэ къыхэхам щыщу 1968 
гъэм мазэ псокIэ Тунисым щыIащ, а 
къэралым и спортсменхэр атлетикэ 
хьэлъэм щыхуигъасэу. 

Къып Iэмырбий 1974 гъэм спортым 
хэкIыжащ. Абы ирихьэлIэу щхьэ-
гъусэрэ бынищрэ иIэт икIи зэхэзекIуэ, 
зыгъэсэныгъэ къомыр IэщIыб ищIу и 

гъащIэр нэгъуэщIу зэтриухуэн хуейт. 
Магадан щылажьэ ди лъахэгъухэм 

я чэнджэщкIэ Сыбырым къыщыщIи-
дзащ. Мэзкуу дэт энергетикэ инсти-
тутым и аспирант Къыпыр зимыусы-
гъуэджэу уващ «Снежный» Iэщгъа-
шхэ совхозым и электромонтажник-
хэм я бригадиру. Апхуэдэу къы щIи-
дзэри, хозяйствэм и энергетик нэ-
хъыщхьэ, иужькIэ и унафэщI хъуащ, 
цIыху 1500-м щIигъу и IэмыщIэм илъу.

Къэбэрдей-Балъкъэрым къыщи-
гъэзэжар 1988 гъэращ. «Налшык» 
 совхозым и къудамэхэм ящыщ зым и 
унафэщIу къищIидзэри, хозяйствэр 
иужькIэ и пщэм къралъхьэжащ. Абы 
илъэс пщыкIузкIэ щылэжьауэ, пен-
сэм кIуэри, и бынхэр здэщыIэ Мэзкуу 
Iэпхъуэжащ. 

Урысей Федерацэм щэнхабзэмкIэ 
щIыхь зиIэ и лэжьакIуэ, Адыгеймрэ 
Къэрэшей-Шэрджэсымрэ щIыхь зиIэ 
я журналист, «Кабардино-Балкар-
ская правда» газетым и редактор нэ-
хъыщхьэу щыта Мэшыкъуэ Тэзал 
Мэзкуу дэт къэрал университетым 
щыщIеджэ зэманми аспирантурэм 
щы щIэсами куэдрэ хуэзэрт и анэ шы-
пхъум и къуэ Къып Iэмырбий. 
КъыщыкIуэжхэм и дежи Мэшыкъуэхэ 
я хьэщIэ лъапIэт, сыт хуэдэ IуэхукIи 
зэрыщIэрт. 

- Си бынхэм я деж Мэзкуу сыIэп-
хъуэжри, аргуэру сыхыхьэжащ… атле-
тикэ хьэлъэм, - жиIэрт Iэмырбий. - Ду-
нейпсо категорие зиIэ судьяуэ сыщыт-
ти, Атлетикэ псынщIэмкIэ федерацэм 
жыджэру дэлэжьэн езгъэжьащ. 
 КъищынэмыщIауэ, олимп резервхэр 
щагъэхьэзыр «Юность Москвы» са-
бий-ныбжьыщIэ спорт школым 
цIыкIухэр щызгъэсащ. Абыхэм къа-
дэкIуэу къэзухащ Физическэ щэнхаб-
зэмрэ спортымкIэ Урысей къэрал уни-
верситетыр. ЗэрыжаIэщи, уеджэну 
зэи кIасэкъым. 

Къып Iэмырбий и щхьэгъусэ Свет-
ланэ къиухащ Мэзкуу дэт архитектурэ 
институтыр. Пенсэм тIысыжыхукIэ 
 къалащхьэм и проект IуэхущIапIэхэм 
щылэжьащ. Абыхэм я къуэ нэхъыжь 
Аслъэн Америкэм и Штат Зэгуэтхэм 
щеджащ. Къызэригъэзэжрэ Мэзкуу и 
ухуэныгъэмрэ архитектурэмрэ пэ-
рытщ. ЩIалэ нэхъыщIэ Заур къа-
лащхьэм ямыгъэIэпхъуэ и мылъкум и 
менеджерщ. ФатIимэ и IэщIагъэкIэ 
экономистщ. Канадэм и Торонто къа-
лэм щопсэу икIи щолажьэ, граждан-
ствэ тIуащIэ иIэщ. 

Хьэлъэ къэIэтынымкIэ Совет Сою-
зымрэ Европэмрэ я рекорд зыгъэува, 
Къэбэрдей-Балъкъэрым щыщу япэ 
дыдэу атлетикэ хьэлъэмкIэ дунейпсо 
класс зиIэ спортым и мастер хъуа 
Къып Iэмырбий къызэрытхэ мытыжрэ 
мазаем (февралым) и 20-м илъэсиплI 
ирикъуащ. АрщхьэкIэ ар ящыгъуп-
щэркъым къыщалъхуа икIи къыщы-
хъуа Сэрмакъ къуажэм, зи щIыхьыр 
иIэта Къэбэрдей-Балъкъэ рым, къэра-
лым. 

ЖЫЛАСЭ Заурбэч.

Къып  Iэмырбий  и  рекордхэр

«Гладиатор» уардэунэм 
иджыблагъэ щрагъэ кIуэ-
кIащ алыдж-урым бэнэ-
кIэмкIэ республикэпсо зэ-
пеуэ. Абы хэтащ илъэс 11, 
12, 13 ныбжьым ит спорт-
смен цIыкIуи 100-м нэбла-
гъэ. 

ЗЭХЬЭЗЭХУЭМ кърихьэ-
лIащ КъБР-м спортымрэ 
 туризмэмкIэ и министр Хьэ-
санэ Ислъам, абы и къуэдзэ 
Анаев Аслъэн, Урысей Фе-
дерацэм щIыхь зиIэ и тре-
нер Къардэн Анзор, сабий-
хэм алыдж-урым бэнэкIэм-
кIэ я гъэсакIуэхэм я уна-
фэщI Урысмамбэт Алим, 
нэгъуэщIхэри. 

Зэхьэзэхуэм щызэпэщIэу-
ва бэнакIуэ цIыкIухэр еры-
щу зэныкъуэкъуахэщ. Япэ, 
етIуанэ, ещанэ увыпIэхэр 
къэзыхьахэм тыгъэ хуа-
щIащ КъБР-м и Iэтащхьэ 
КIуэкIуэ Казбек и сурэт зы-
тет футболкэхэмрэ медал-
хэмрэ. Саугъэт нэхъыщхьэу 
Кубокыр къыхуагъэфэщащ 
Налшык къалэм и спорт-
смен хэм. 

- НыбжьыщIэхэр щхьэ-

рыу тIыпщу уэрамым дэмы-
тын, ахэр спортым дед-
гъэхьэхын папщIэ мыпхуэдэ 
зэхьэзэхуэхэр щIэх-щIэхыу-
рэ идогъэкIуэкI. Сабийр 
спортым хуэбгъасэ къудей-
кIэ зэфIэкIынукъым. Ахэр 
къызыхэкIа лъэпкъым и 
пщIэр ямыгъэпуду, хьэл-
щэн дахэ яхэлъу утыку иты-

фу щытын хуейщ. Мис 
апхуэдэ гъэсэныгъэ цIыкIу-
хэм ябгъэдэлъхьэныр ди 
къалэн нэхъыщхьэхэм хеу-
быдэ. Сабийхэм я дуней 
 тетыкIэм нэхъ дыщыгъуэ-
зэн папщIэ дэ захудогъазэ 
ди гъэсэнхэм я адэ-анэ-
хэмрэ егъэджакIуэхэмрэ. 
Ди сабийхэр зыщIэс школ-

хэм дыкIуэурэ я еджэкIэми 
дыкIэлъоплъ, я цIыху хэ-
тыкIэми дыщIоупщIэ, сыту 
жыпIэмэ, дэ тщIэн хуейщ ди 
гъэсэнхэм я дуней тетыкIэр, 
я Iуэху зыIутыр, - жеIэ УФ-м 
щIыхь зиIэ и тренер Къар-
дэн Анзор. 

ЖЫЛОКЪУЭ  Лусаннэ.

Къып Iэмырбий и унагъуэр. 1993 гъэЗэхьэзэхуэм и судьяхэм яхэту. 2008 гъэ


